
Editorial

Telis di RAI

Autonomie e comunicazion

La evoluzion cultural e economiche dal mont ocidental si pues
misurale di ce che e a costutuit e e costituis la fonde dal podé e la
gole di ducj chei che a smicjin a parona sul popul. Par vieri, par
secui, al jere sior, e duncje paron, chel che al veve tante tiere e
tante int che le lavorave pe rude bocjade, e stentade ancje ché.
Ancje in Fritl la prime categorie dal pais e jere ché dai bacans,
deventats latifondiscj te acezion plui slavrade e patologjiche dal
tiermin. Po lis robis si son modificadis, ancje par vie des rivendi-
cazions sacrosantis dai contadins, che a pratindevin contrats
acetabii e rispiet de persone. Po i sidrs a an scomencat a vigni fr
dal mont de produzion industrial e des fabrichis, cu la int
passade de sclavit(it des cumieris, i “servi della gleba”, ae scla-
vitlit de cjadene. Ancje chi la cussience dai lavorents, invoiade
des associazions di ispirazion catoliche e soredut des rivendica-
zions di lidris socialiste, ju a judats a parasi de prepotence dal
paron cu lis legs, i contrats, i sindacats. Ma, stant che la ricjece,
come la puaretit, no pues muri, a son vignits fir i gnifs siors:
chei che no lavoravin ni la tiere ni tes fabrichis, ma a vevin in
man lis jevis dal podé, la leg, lis struturis, lis decisions. E je
vignude fir la burocrazie, 1a che un timbri o un sigjil, met{it o no
metit, al segnave la vite o la muart dal sotan.

La modernitat e a puartat une gnove forme di paronance, mancul
marcade e imediade, ma plui galiote. No plui la tiere o lis fabri-
chs o la burocrazie, ma la comunicazion. Par cjapa no tant i brags
e lis fuarcis de classis subalternis, ma il curviel. La comunicazion
di masse no je une invenzion dal diaul parce che e ven fiir dal
cjaf dal om e duncje e vares e e podares jessi une robe positive,
come dut ce che I'inzegn uman al parturis e al proferis. Il diaul, o
la tristerie, a vegnin dopo, tal mit di gjestile. Nassude par meti in
comunicazion real popui e culturis e condizions difarentis, che si
vares podt falis cognossi in maniere difarente, in pratiche e je
deventade la plere dal plui fuart, dal plui
potent, dal plui arogant. Cul risultat che no
je circulazion di plui ideis e culturis, ma
imposizion de culture uniche e dal pensir
unic e il mont si cjate a jessi unit plui su lis
robis negativis che positivis. In efiets, cul
mont de comunicazion jentrat in dutis lis
cjasis, ancje o soredut tes puaris di istruzion,
si cjatin plui ignorants, plui setoriai, plui
manovrats, mancul libars e informats, parcé
che la informazion, che e veve di jessi real, e
je deventade virtual, val a di false o falsifi-
cade.

Dut chest mecanisim, partit e pilotat dal alt,
si riflet in scjale ridote ma no mancul delete-
rie in bas, usance la scjale gjerarchiche
medieval cui vassai, valvassors e valvassins. O
vin cussi la television e la comunicazion dal
“Big Brother”, che al semee plui un orcolat
che un fradi, par passi a la comunicazion

LA PATRIE DAL FRIUL _ MAI 2007 _ 8

ANTONI BELINE

statal o nazionalistiche e par fini in ché local tes mans dai
potentats economics e politics nostrans. Che par n6 a an une
(s)cualchifiche ben precise: la radiotelevision clamade par eufe-
misim “regjonal” ma che e je in pratiche dome triestine. Come
mentalitat, come impostazion, come gjestion. Si ripet, tal cjamp
delicat de comunicazion di masse, il scandul de struturazion
anomale e demenzial dal podé intermedian: une regjon storiche,
cundut ce che al compuarte in lenghis e culturis, a servizi di une
citat e dai siei interés corporatifs. Un scandul e une vergogne. Un
scandul e une vergogne che a an la fonde su la legjislazion statal
che no viil dai al Fridll, se no la sede regional, almancul une sede
paritarie, diviersificade e cualificade, in barbe a lis promessis, a
lis sigurazions, a lis petizions, a lis protestis disdegnadis di chei
pdcs furlans che si rindin cont de situazion intolerabil.

Se il scandul e la vergogne a son te arogance triestine, comprensi-
bil de 16r bande ancje se incualificabil, ben plui scandal6s e
vergognos al & I'ategjament dai furlans, che a subissin une umilia-
zion, une discriminazion, une mutilazion, un condizionament dal
gjenar cence bati cee, cence rindisi cont de impuartance di vé o
no vé une 16r vos, de impussibilitat di progjeta cualunche avigni
cence il supuart de comunicazion di masse, dutune cu la scuele,
la politiche, la economie, la glesie e vie.

Se lis telis de Rai nus incjantonin e nus paralizin simpri di plui, a
pat che no si trati di cronache nere, no mancul esaltant e je la
situazion tal front de emitentis privadis. Pocjis e pdc furlanis. Si
riferin a Telefriuli, che no a viit nancje la fantasie di dasi un non
furlan, Telefritll, stitiche tal dopra la marilenghe e pal plui intun
contest folcloristic e duncje periculds e alienant. Passant al setor
de cjarte stampade, nol & che lis robis a sedin midr. Clamords il
fat che il gjornal plui let in Fridl al vedi no dome un titul forest,
ma al sedi straneat a la realtat cultural furlane e a ogni discors
autonomistic, privilegjant pluitost la critiche
rispiet a la promozion. Al sarés ben che i furlans
a rifletessin sun chest e si compuartassin di
conseguence.

Se, come che si a dit, la comunicazion e je la
briscule determinant, se i furlans no si svein e
no si messedin, o riscjin pardabon di pierdi la
partide. Par colpe nestre.



Corot

Pre Toni nol e plui

1] diretér da «La Patrie dal Frifil» nus a lassats

11 Fridl si ¢ fermat par saluda pre Toni.
Un mar di int al e rivat a Visepente ai 25
di Avril par dai I'ultin sal{it a pre Antoni
Beline, che li al jere rivat ai 22 di Jugn dal
1982, dopo vé tigniit par 14 agns li paro-
chiis di Val, Rualp e Treli in Cjargne, che
tant al amave.

Pre Toni Beline al ¢ mancjat denant de
glesie di Visepente vie pe gnot trai22 e i
23 di Avril par une crisi respiratorie. Al
jere nassiit ai 11 di Fevrar dal 1941 a
Vencon.

Vué in Patrie si sintin ducj vuarfins e il
Fridl al & plui puar.

O vin pierdiit une grande persone, une
inteligjence fine, un furlanist che cun
passion al a puartat indevant la lote par
un Fridl plui furlan.

Joibe ai 19 di Avril o vevin stat a cjatalu a
cjase s0: al jere di pdc tornat a cjase dal
ospedal...

Al jere strac, ma nol veve voie di fermasi:
simpri a pensa a progjets, ideis, il numar
di Mai de Patrie ancje se chel di Avril al
jere a pene stat stampat.

Ma chest colp al a scugnfit rindisi ancje
lui: spirt libar, spirt fuart, spirt sclet, spirt
furlan.

Musis cognossudis e mancul cognossudis,
i amis di simpri, che no lu an mai lassat
bessol nancje cuant che lis gjerarchiis a an
cir(it di incjantonalu, ma soredut tante
tante int e a jemplat la glesie e la place di
Visepente pal so funeral.

E duncj cuntun grop tal cuel, un grop
grant come che a jerin grancj pre Toni e la

sO sapience.

Al a celebrat il vescul emerit bons.
Alfredo Battisti che al a ricuardat la s6
figure «pre Toni al a savit disferenciasi
dentri de glesie e de culture furlane».

Te predicje, bons Battisti al a puartat la so
testemoneance «I disevin “discomut”
come che discomuts a son i oms cun dotis
gjenials e ecezionals che mal si adatin
dentri dai confins de normalitat». Al a
ricuardat ancje ’om di culture «Paron de
lenghe furlane come che indi & pocs» e la
s0 ativitat par puarta la lenghe furlane
ancje dentri de Glesie cu la traduzion par
furlan dal Lezionari, dal Messal e de Bibie
«il so passipuart pal paradis» come che al
a vt dit ancje il vescul bons. Pieri Brollo
intune interviste a pene saviit de muart di




pre Toni. Ma significatif al ¢ stat il riferi-
ment al libri di pre Toni che plui di ducj
al a scjassat la gjerarchie eclesiastiche: «La
fabriche dai predis», une critiche fuarte al
‘seminari dai siei timps. «Un libri» al a dit
il vescul Battisti «che al a provocat tantis
tension e reazions duris dentri dal mont
de Glesie. Dopo che al jere stat publicat,
cuant che o soi stat a cjatalu mi a saludat
cun “Pacificusne ingressus tuus?” e o ai
capit che il so stil polemic e jere la risulte
di un amdr deludit». E pre Toni, che al
veve une idee alte de glesie e de veretat,
lu ritira cuntune nobile letare scrite al
consei prebiteral, ma mai publicade, li che
al motivave cheste decision «parce che al
veve constatat di vé fat patl cualchidun»
al a ricuardat Bons. Battisti.

E cumd no nus reste che tira drets sul troi
che nus a segnat, cirint di no pierdi la lts
dal so feral che nus mostrave la strade. Si
sin domandats ce fa cun chest numar,
stant che o jerin dadr a preparalu cuant o
vin saviit de s6 muart. Fermasi? Buta par
aiar dut? No! Pre Toni al a vit fin sul
ultin la fuarce di puartd indevant «la
barache» e duncje o vin decidiit che par
onora il nestri diretor o vevin di puarta
insom ce che lui al veve progjetat ancje
cheste volte.

La midr maniere par ricuardalu al & conti-
nua a lei lis sos peraulis: propit «Feral» e
sarés stade la s6 gnove rubriche e che us
metin achi in bande. Cheste riflession e
I’editorial che al a viert chest numar a son
i ultins regai che pre Toni nus a fat prin di
12 incuintri al Signor.

Mandi pre Toni, predi a to mit par
fortune dal Fritil. Grazie di dut.

Predis in place

La grande manifestazion dal mont catolic par salva la famee, baluart de societat, si le
fasara. A an za distinat il non e la date: Family Day, come il sbarc american in
Normandie, ai 12 di Mai. E sara la ocasion bramade par ricompata chei che i tegnin
pardabon ai valors “no negoziabii” e chei che si rindin cont dal pericul mortal che la
societat taliane e corares la di che il parlament al fasares la leg che e ricognos lis
convivencis eterosessuals e, Diu nus deliberi!, omosessuals. Lis precisazions, lis
distinzions, lis motivazions di cheste “marcje su Rome” si moltiplichin. No je cuintri
di nissun, e je une robe laiche, e je un ben par ducj, ancje par chei che no crodin, e je
une riedizion dal duel mortal cuintri dal nazisim e dal comunisim e vie.

T vescui, par bocje dal 16r president Bagnasco, a an decid{it di nd organizale in prime
persone, par no da la impression di une presince masse marcade, e no saran in place,
par no jessi stracapits. Pero le bendissin e ur permetin ai predis, massime ai plevans,
di compagna lis 16r comunitats, come che ogni bon past6r al fas cu lis sos pioris. No
sai trops predis nostrans e talians che a laran in place. A son bogns di I plui di ce
che no si crot. Soredut a laran chei peits ai moviments, che si vuardin di 14 par
resons mancul impuartantis e discriminantis, come la pas, la justizie, la democrazie, i
dirits sociai e I'ambient. Nol ¢ un delit, tratantsi di une forme di proteste publiche e
civil. No pensi che e sedi la mior robe che un predi al puedi fa. Prin di dut no capis
la furbetat dai vescui di resta in caserme e di manda al front i predis. Se la cuistion e
je cussi vital, parceé no vano ancje [6r a compagna i plevans che a compagnin i 16r
fedéi? Vino une religjon pai laics, une pai predis e une pai vescui? Mandant indenant
i predis e i laics, pensino di lavasi lis mans e di sparagna la 16r part juste di critichis?
Ma no viét nancje la oportunitat che un plevan al ledi in place a difindi la famee
cristiane. Prin di dut nol & nissun atac in cors, parce che al & dut di decidi e po parce
che i valors no si ju difint cu la ideologjie e lis sfiladis e i slogans, ma cul
compuartament pratic e coerent. Se un al & convint des sos sieltis morals e religjosis,
nol gambie idee e femine o om parce che lu fas chel dongje di lui. Alore i vescui no
son tant siglirs de maturitat e de serietat dai lor fedéi. Ma il predi e il

cristian al difint la s6 famee vivint cun serietat i siei dirits e i siei
dovés. I catolics a difindin il 16r model di famee no

manifestant e berghelant, ma mostrant la lor diference in mi6r
rispiet a di chei altris. Fintremai che i matrimonis fats in glesie

si dividin compagn di chei fats in comun o no fats di nissune
bande, no vin nissun dirit di protesta e nissun valor di salva,

che a son za lats pe roie. Se il predi al viil difindi la famee
cristiane, impen di fa proclamis e marcjis, al cir di prepara mior i
siei fedéi, di judaju no dome a celebra il sacrament, ma a cjata une
cjase e un lavor e un implant social e cultural che al invoi a meti
st famee e a fa fruts. E ur sta dongje tai moments di
dificoltat no tant cun predicjis astratis e sterpis
ma cun afiet dolorant e cun partecipazion
passionade.

Cuant che no catolics o mostrarin che lis
nestris fameis a an une marcje in plui, a
son plui fuartis e serenis, a san fronta cun
plui positivitat lis provis de vite e a son
un tesaur inestimabil, nol coventara 1 in
place a sfida e a protesta, ma e sara la int
a vigni di nd a domandanus il segret di
tante furtune. Fin che no rivarin chi,

dut il rest al sara comedie. O tragjedie.




Furlan e mass media

Il Guviar e lIa Rai nus tain la lenghe

Grande delusion pal gnif contrat di servizi radiotelevisif public firmat
dal Ministri Gentiloni e dal President dal Cda de Rai Petruccioli

Dopo tantis promessis, i furlans si cjatin inmo
cuntune grande delusion.

Cheste volte (inmo une volte) la colpe e je dal
servizi radiotelevisif public, che al & regolamentat
di un contrat firmat dal Guvier, pe ocasion rapre-
sentat dal Ministri pes telecomunicazions, e dal
gjestor di chest servizi public, che in Italie si
clame Rai, rapresentat dal president dal Consei di
aministrazion. Il contrat al dure 3 agns e dopo dal
trieni 2005/2007 che in pratiche nol veve puartat
a nuie, tantis a jerin lis sperancis par chest gntf
contrat che al cjape dentri i tré agns fintremai al
2009. La cuestion che e vares vt di previodi un
plui alt nivel di tutele dal furlan in television e
tache il s6 percors subit dopo des elezions politi-
chis dal 2006, cuant che il gn(if Ministri pes tele-
comunicazions Paolo Gentiloni al incuintre une
delegazion dal Comitat 482, garantint la massime
atenzion. Ma chestis promessis a cjatin une prime
delusion a Dicembar cuant che il ministeri nus fas
cjata une “biele” sorprese: tal prin stampon no je
nancje nomenade la lec 482/99! E scate la mobili-
tazion e si 2 un incuintri cun ducj i parlamentars
furlans, che in maniere trasversal a poin une
propueste di modifiche dal articul 11 dal contrat
di servizi, cuntun specific riferiment ai nivei di
garanzie che il gjestor dal servizi radiotelevisif
public al varés di rispieta, dair dal decret presi-
denzial 345/2001 atuatif de Le¢ 482/1999 e dai

standards europeans. Cun di plui, te stesse propueste si previot
ancje un potenziament de struture periferiche presinte (preferi-

bilmentri) dentri dal teritori de minorance: in sostance un

rinfuarciment de sede Rai di Udin. Sant Valantin nus puarte la

S, P

.

g

buine gnove, stant che juste ai 14 di Fevrar la comission bica-

Il ministri per telecominicazions
Paolo Gentiloni

meral parlamentar di vigjilance Rai e fas bogns i
emendaments e il document licenziat ae unani-
mitat al passe al Consei di aministrazion de Rai.
La doce frede e rive ai 4 di Avril cuant che il Cda
al taie chei passags fondamentai li che si definive a
clar i contingniits minims di tutele, la liste des
sedis che a varessin viit di meti in vore lis iniziati-
vis par une programazion in lenghe minoritarie e i
riferiments ae Cjarte europeane pes lenghis
regjonals e minoritariis. In pratiche tal articul 11
dal contrat di servizi al reste dome un impegn
lizér par sigura la tutele des minorancis linguisti-
chis. Nuie di plui di ce che al jere za fin cumo e
che o vin viodiit ce che al a prodot: nuie di nuie!
Cuntune presse e une eficience straordenarie, ai 5
di Avril il Ministeri al acete il gnGf stampon: il
Ministri Gentiloni e il President Petruccioli a
firmin il gnGf contrat in sostance inutil.

E je za partide une seconde mobilitazion e intune
riunion davuelte ai 16 di Avril li de sede de Vita
Cattolica, rapresentade dal diretdr Ezio Gosgnach,
il comitat 482, il comitat pal rilang e pe autonomie
dal Fridl, ae presince dal vicjari de diocesi di Udin
bons. Giulio Gherbezza, dal president de provin-
cie di Udin Marzio Strassoldo, dal Sindic di Udin
Sergio Cecotti, dal president de Arlef Lorenzo
Fabbro, dal Retor de Universitat dal Fritl Furio
Honsell e cu la poie dai presidents des provinciis
di Pordenon Elio De Anna e di Gurize Enrico

Gherghetta, a an decidt di ricori al Tar cuintri de violazion dal
decret 345/2001 di atuazion de le¢ 482/1999 e tal stes timp e al &

stat domandat un incuintri a Rome cui presidents dal Senat e de

Cjamare, stant che lis indicazions jessudis de comission parla-

mentar di vigjilance Rai in sostance no son stadis rispietadis.

I riferiments normatif de lec taliane e la Cjarte europeane des lenghis

A nivel talian la tutele des minorancis linguistichis tai miecs di
comunicazion e partis dal articul 6 de costituzion taliane:

La republiche e tutele cun normis di pueste lis minorancis
linguistichis storichis.

Su chest principi gjeneral e je nassude la lec 482/99 che al
art. 12 e fevele propit di rapuarts e oblics tra il Ministeri des
comunicazions e la societat concessionarie dal servizi public
radiotelevisif (par intidisi, la Rai). Ancje il decret presidenzial
345/2001 che al met in vore la le¢ 482/99 al fevele dal stes
contrat di servizi li dal art. 11.

Ma no je dome la legjislazion taliane: di fat lis ultimis doés
normis a nassin dopo che la comunitat europeane e a fat bon
il test da La cjarte europeane des lenghis minoritariis o
regjonals che li dal art. 11 e fevele di tutele linguistiche tai
miec¢s di comunicazion di masse. Us ripuartin il test dal articul
11 li che si capis ce che al é stat lassat far dal gnaf contrat di
servizi (il test complet de Cjarte Europeane des lenghis, lu
cjatais ancje tal sit www.minud.it te sezion normative)

ARTICUL 11
Media

1 - Lis Parts si impegnin, par chei che a

fevelin lenghis regjonals o minorita- ii.
riis, tai teritoris dula che chestis
lenghis a son feveladis, dadr de
situazion di ogni lenghe e tai limits
che lis autoritats publichis a an, in
maniere direte o indirete, une com-
petence, podés o une funzion in
chest cjamp, e tal rispiet dai princi-
pis di indipendence e di autonomie

dai media:

a) tai limits che la radio e la televi-
sion a an une funzion di servizi

public:

i. asigura la creazion di alman-
cul une stazion radio e di un
canal televisif tes lenghis
regjonals o minoritariis; o

a incoragja e/o facilita la
creazion di almancul une
stazion radio e di un canal
televisif tes lenghis regjonals
o minoritariis; o
iii. a cjoli disposizions adatis par
che lis stazions di trasmission
a programin emissions tes
lenghis regjonals o minoritariis;
b) i. aincoragja e/o facilita la
creazion di almancul une
stazion radio tes lenghis
regjonals o minoritariis;

IL DOCUMENT - Come che ti frea... Rai:
ve chi il test dal articul 11 dal gnif
contrat di servizi pal periodi 2007-2009

LA VERSION DAL MINISTERI PES TELECOMUNICAZIONS

ARTICOLO 11

Iniziative per la valorizzazione delle istituzioni e
delle culture locali

1. Nel quadro dell’unita politica, culturale e linguistica del Paese, e anche con
riferimento alle disposizioni della legge 15 dicembre 1999, n. 482, la Rai valorizza e
promuove, nell’ambito delle proprie trasmissioni, le culture regionali e locali in
stretta collaborazione con le Regioni, le Province Autonome di Trento e Bolzano, le
Province, i Comuni, le Universita e gli enti culturali, realizzando anche forme di
coordinamento per una maggiore diffusione in ambito locale. A tal fine tra la
concessionaria, le Regioni e le Province autonome possono essere stipulate
specifiche convenzioni.

2. La Rai effettua, per conto della Presidenza del Consiglio dei Ministri e
sulla base di apposite convenzioni, servizi per le minoranze culturali e
linguistiche, cosi come previsto dalla legge 14 aprile 1975, n. 103, e si
impegna, comunque, ad assicurare una programmazione rispettosa dei diritti
delle minoranze culturali e linguistiche nelle zone di appartenenza. Con
riferimento alle convenzioni di cui sopra, la Rai si impegna in particolare ad
effettuare trasmissioni radiofoniche e televisive in lingua tedesca e ladina per
la Provincia Autonoma di Bolzano, in lingua francese per la Regione
Autonoma Valle d’Aosta e in lingua slovena per le Province di Trieste, Gorizia
ed Udine.

3. Ai sensi dell’articolo 12, comma 1, della legge 15 dicembre 1999, n. 482 e
dell’articolo 11 del D.P.R. 2 maggio 2001, n. 345, la RAI si impegna ad assicurare le
condizioni per la tutela delle minoranze linguistiche riconosciute nelle zone di loro
appartenenza, assumendo e promuovendo iniziative per la valorizzazione delle
lingue minoritarie presenti sul territorio italiano anche in collaborazione con le
competenti istituzioni locali e favorendo altresi iniziative di cooperazione
transfrontaliera. A tali fini le attivita di tutela per ciascuna minoranza linguistica sono
attribuite alle sedi RAI di cui alla annessa tabella “A”, mentre il contenuto minimo di
tutela di cui all’articolo 11 del D.P.R. n. 345/2001 ¢ stabilito per ciascuna lingua
minoritaria nell’annessa tabella “B” dove a1), a2), e a3) corrispondono
rispettivamente alle diverse misure di tutela previste per le emittenti
radiotelevisive aventi missione pubblica, dall’articolo 11, comma 1, lettera a)
della Carta Europea delle Lingue Regionali e Minoritarie. In particolare, al fine di
valorizzare le lingue minoritarie presenti sul territorio italiano, in collaborazione con
le competenti istituzioni locali, la Rai promuove altresi la stipula di convenzioni, con
oneri in tutto o in parte a carico degli enti locali interessati, in ambito regionale,
provinciale o comunale, per programmi o trasmissioni giornalistiche nelle lingue
ammesse a tutela, nell’ambito delle proprie programmazioni radiofoniche e
televisive regionali. Entro novanta giorni dall’entrata in vigore del presente contratto
la Commissione paritetica di cui all’articolo 37 definira le piu efficaci modalita
operative per I’'applicazione delle disposizioni di cui al presente articolo.

ii. aincoragja e/o a facilita la o minoritariis; o
emission di programs radio
tes lenghis regjonals o mino-

ritariis, in mat regolar;

ii. aincoragja e/o facilita la
publicazion di articui di
stampe tes lenghis regjonals

c)i. aincoragja e/o a facilita la o minoritariis, in mt regolar;

creazion di almancul un f)i.

canal televisif tes lenghis

regjonals o minoritaris; o

a integra lis spesis in plui dai
media che a doprin lis lenghis
regjonals o minoritariis, se la
lec e previbt une assistence
finanziarie, in gjeneral, pai
media;

ii. aincoragja e/o a facilita la
emission di programs televi-
sifs tes lenghis regjonals o
minoritariis, in mat regolar; ii. di slargja lis misuris za in vore

d) a incoragja e/o facilita la produ- di assistence finanziarie aes

zion e la difusion di oparis audio produzions audiovisivis tes

e audiovisivis tes lenghis lenghis regjonals o minorita-

regjonals o minoritariis; riis;

a sostigni la formazion di gjorna-

liscj e di altri personal pai media

che a doprin lis lenghis regjonals

o minoritariis.

e)i. aincoragja e/o facilita la g)
creazion e/o il mantigniment
di almancul un orghin di
stampe tes lenghis regjonals

I GAMBIAMENTS*

ARTICOLO 11

Iniziative per la valorizzazione delle istituzioni e
delle culture locali

1. Nel quadro dell’unita politica, culturale e linguistica del Paese, e anche con
riferimento alle disposizioni della legge 15 dicembre 1999, n. 482, la Rai valorizza e
promuove, nell’ambito delle proprie trasmissioni, le culture regionali e locali in
stretta collaborazione con le Regioni, le Province Autonome di Trento e Bolzano, le
Province, i Comuni, le Universita e gli enti culturali, realizzando anche forme di
coordinamento per una maggiore diffusione in ambito locale. A tal fine tra la
concessionaria, le Regioni e le Province autonome possono essere stipulate
specifiche convenzioni.

2. La Rai effettua, per conto della Presidenza del Consiglio dei Ministri e sulla
base di apposite convenzioni, servizi per le minoranze culturali e linguistiche, cosi
come previsto dalla legge 14 aprile 1975, n. 103, e si impegna, comunque, ad
assicurare una programmazione rispettosa dei diritti delle minoranze culturali e
linguistiche nelle zone di appartenenza. Con riferimento alle convenzioni di cui
sopra, la Rai si impegna in particolare ad effettuare trasmissioni radiofoniche e
televisive in lingua tedesca e ladina per la Provincia Autonoma di Bolzano, in
lingua ladina per la Provincia Autonoma di Trento, in lingua francese per la
Regione Autonoma Valle d’Aosta e in lingua slovena per la Regione Autonoma
Friuli-Venezia Giulia.

3. Ai sensi dell’art. 12, comma 1 della legge 15 dicembre del 1999, n. 482 e dell’art.
11 del DPR 2 maggio 2001, n. 345, la Rai si impegna ad assicurare le condizioni
per la tutela delle minoranze linguistiche riconosciute nelle zone di loro
appartenenza, assumendo e promuovendo iniziative per la valorizzazione delle
lingue minoritarie presenti sul territorio italiano anche in collaborazione con le
competenti istituzioni locali e favorendo altresi iniziative di cooperazione
transfrontaliera. In particolare, al fine di valorizzare le lingue minoritarie presenti sul
territorio italiano, in collaborazione con le competenti istituzioni locali, la Rai
promuove la stipula di convenzioni, con oneri in tutto o in parte a carico degli enti
locali interessati, in ambito regionale, provinciale o comunale, per programmi o
trasmissioni giornalistiche nelle lingue ammesse a tutela, nell’ambito delle proprie
programmazioni radiofoniche e televisive regionali. Entro novanta giorni dall’entrata
in vigore del presente Contratto la Commissione paritetica di cui all’articolo 37
definira le piu efficaci modalita operative per I'applicazione delle disposizioni di cui
al presente articolo, tenendo conto in particolare della necessita di potenziamento
delle strutture periferiche dei centri di produzione della concessionaria.

* tal test definitif al & stat staronzat in maniere sostanzial il come 3
eliminant il riferiment ae Cjarte Europeane des Lenghis Regjonals e
minoritariis: in ché no son dubis su la tutele des lenghis tai media!

misuris necessariis, intune societat
democratiche, pe sigurece nazional,
pe integritat teritorial e pe sigurece
publiche, pe difese dal ordin e pe
prevenzion de criminalitat, pe prote-
zion de sallt e de moralitat, pe pro-
tezion de reputazion e dai dirits di
chei altris, par previgni la divulga-
zion di informazions riservadis o par
garanti la autoritat e la imparzialitat
dal podé judiziari.

2 - Lis Parts si impegnin a garanti la
libertat di ricezion direte des emis-
sions radiotelevisivis dai Pais confi-
nants intune lenghe doprade in
forme identiche o parele a di une
lenghe regjonal o minoritarie, e a no
oponisi ae ritrasmission di emis-
sions radiotelevisivis dai Pais confi-
nants in ché stesse lenghe. Si impe-
gnin ancje a sigura che nissune
limitazion ae libertat di espression e
ae libare circolazion de informazion
intune lenghe doprade in forme
identiche o parele a une lenghe
regjonal o minoritarie no sedi impo-
nude ae stampe. L'esercizi des
libertats soreditis che a implichin
dovés e responsabilitats al pues
jessi sometit a formalitats, condi-
zions, restrizions o sanzions previo-
dudis de leg, che a rapresentin

w
'

Lis Parts si impegnin a sigurasi che
i interés di chei che a fevelin lis
lenghis regjonals o minoritariis a
sedin rapresentats o tigndts in con-
siderazion te suaze des struturis in
cas creadis secont de lec e che a
an di garanti la libertat e la pluralitat
dai media.

FEDERICA ANGELI

| furlans a an gole di marilenghe

in radio e tv

Interviste cul diretor dai programs Rai de Regjion che nus sclaris diviers
aspiets ledts al contrat di servizi e al ilustre un studi comissionit ae SWG
sul acet dai programs in lenghe minoritarie. Li che si scuvier¢ che «ae int
ur plds scoltd programs in lenghis difarentis». Il probleme de produzion
dai materidi pe distribuzion pal public

Ai 30 di Marg si & davuelte inte sede
regjonal di vie Sant Francesc a Udin, la
conference stampe pe presentazion dai
gnifs programs in lenghe furlane realizats
de RAI in convenzion cu la Regjon.

11 Diretdr de RAI regjonal, Roberto Collini,
al a presentat la seconde serie di Berto Léf e
I/ balon tal cjaf, i doi programs gniifs che, di
domenie 1n di Avril, si podin viodi intal
spazi risiervat ai programs regjonai.

Collini al a anticipat cualchi dat di une
ricercje, comissionade ae SWG, sul
gradiment dai programs radiotelevisifs di
intrateniment in lenghe minoritarie. Il studi
al a cjapat dentri 3500 informadérs e i
risultats presentats dal Diretor a son
pardabon interessants. Il 8,8% dal campion
al scolte simpri programs in lenghe furlane,
percentual che e je cussi distribuide intes
cuatri provinciis: 14,6% a Triest, 15,8% a
Gurize, 6,1% a Udin, 7,8% a Pordenon. A
cheste percentual si a daspd di zonta un
altri 60,0% che al scolte dispés i programs
par furlan. Il nivel di acet pai programs
realizats daspo, al ¢ pardabon alt e, se si
somin 1 valors alts e mediis, al rive a un
valor intor dal 80,0%. Un risultat pardabon
impuartant e, datr da lis percentuals de
distribuzion teritorial, ancje no spietat:
baste cjala al dat di Triest.

O vin fat cualchi domande al Diretor
Collini sui programs in lenghe furlane, su la
16r distribuzion e sul gnif contrat di servizi
pe radiotelevision publiche.

1 dats che al a presentat vué sul studi
SWG, a son pardabon interessants. Cuant
ju presentaiso in maniere uficial? O sin
datir a organiza la presentazion, o crdt che
in curt ju presentarin ae stampe. Il dat par
me une vore significatif al & che, tes cuatri
provinciis, no son stadis regjistradis grandis
difarencis par chel che al inten la imagjine
de emitent. In dutis e je ricognossude la
credibilitat dal servizi public. De ricercje no

saltin flir par nuie segnalazions di ché che e
je stade definide une “triestinitat” intai
contigniits e intal palinsest, anzit ae int ur
plas scoltd programs in lenghis difarentis di
ché taliane, sedi par furlan, ma ancje inte
varietat dialetal di Triest. Se al & restat un
pdc di cjampanilisim, al ¢ dome un vanzum,
sedi inte zone furlane sedi in ché triestine.

Fin cumo i programs in lenghe furlane a
son stats ducj trasmetits la domenie
buinore tor des 9.00, une ore pardabon
“dificile” e poc stuzighine. Ise la
sperance che al cambiedi alc intal
palinsest par chest gjenar di programs?
Lorari al ¢ fissat a nivel central, la sede
regjonal no pues fa sieltis diviersis fintant
che, a chest nivel, lis robis no cambiin.
Ogni sede regjonal e a a disposizion une
fasse orarie par trasmeti lis sds produzions,
chest spazi al ¢ fis e comun par dutis lis
regjons talianis, par chest motif il palinsest
nol pues jessi mudat. O ricuardi perd che
lis nestris trasmissions si puedin viodi no
dome la domenie buinore des 9.40 aes
10.30, ma ancje il vinars daspo misdi tor
des 17.30 su la tierce rét bis.

Une seconde domande leade simpri al
probleme dal orari... Dal moment che plui
di cualchidun nol é rivat a viodi i
programs par furlan, ma al varés gust di
podéju viodi, magari in DVD, véso pensat
ae produzion di chescj supuarts
multimediai e ae Ior difusion? Almancul
pai programs che a an vit plui sucés? O
pensi par esempli a La Pimpa, ma ancje
a Nifcent. Par diil vér alc al & za stat fat.
De prime serie di Berto Lof a son stadis
distribuidis plui di 70 cassetis aes scuelis e
aes associazions culturals che a an fat
domande. Cumo o sin dafir a pensa a un
mecanisim che nus permetedi di distribuf in
maniere ancjemo plui capilar i materiai
gniifs. Par riva a chest obiefif si & ancje datir
a fa une convenzion cu la Agjenzie Regjonal

pe Lenghe Furlane, che e a dat la s6
disponibilitat a distribui i materiai.

La intenzion de RAI daspo, e je ancje ché
di torna a puarta Berto Lof in tournée, di
mit di svicina ancjemo di plui i zovins,
soredut i fruts, aes produzions televisivis in
marilenghe. Dal més di Mai che al ven
Berto Lof al jessara de television e al
jentrara intai teatris di dut il Fridil: o sin
contents di torna a proponi une iniziative
che o vevin inmaneat ancje cu la prime serie
dal dissen animat, e che e je plasude une
vore e che e a jemplat lis salis.

Ce puedial dinus lui su la cuestion dal
contrat di servizi jenfri la RAI e il ministeri
pes telecomunicazions e de metude in
vore dal articul 12 de L. 482/99? Dal
sigir no je colpe de RAI se la L. 482/99 no
je ancjemo jentrade dal dut in vore. Lis
responsabilitats a vadin cirudis di altris
bandis: 8 agns par meti in vore un lec al ¢ un
timp masse lunc, par da ché dignitat che e
ven domandade za di diviers timp, e in
maniere legjitime, di bande des diviersis
minorancis talianis, e no dome di ché
furlane. Cheste e je une domande che e va
fate ae politiche. La Regjon Frifil-Vignesie
Julie dut cas e fas za tant pe tutele e
promozion des lenghis di minorance sui
mass media, un grum di plui di ce che a fasin
altris Regjons in chest stes setor. Ancje la
RALI pero si ¢ impegnade une vore, dal
moment che e 2 fat ancje trasmissions fiir des
convenzions cu la Regjon, e lu a fat parce
che cussiente che jessi servizi public intune
regjon come la nestre, al viil di fa un sfuarc e
produsi trasmissions no previodudis. Si che
duncje l'articul 12 de L. 482/99, par chel che
nus rivuarde, lu vin metfit in vore ad implen.
Dut cis, jo o pues dome rispuindi pes
convenzion che o fasin cu la Regjon.

La ultime domande no pues che jessi sul
telegjornal in lenghe furlane: vino
sperance di viodi dentri dal an il
telegjornal in marilenghe? Chest al ¢ un
aspiet che nol rivuarde la sede regjonal, ma
il contrat di servizi che al dipint dome dal
ministeri pes telecomunicazions, n6 o vin
dome di metilu in vore. Pai telegjornai no
vés di fevela cun me, i telegjornai no centrin.

La storie dal furlan in RAI

1999

La prime convenzion jenfri la RAT e
la Regjon Autonome Fritil-Vignesie
Julie pe produzion e metude in
onde di programs in lenghe furlane
e je dal 1999. 1l prin program che al
ven trasmetfit sul canal regjonal al &
il dissen animat Berto L6f.

2002

Bisugne spieta cualchi an par torna
a viodi trasmissions in lenghe
furlane. Dal 2002 in ca pero, lis
convenzions a son anuals e a cjapin
dentri ancje programs pe radio.

I programs pe television a son:

La Pimpa - dissen animat di Altan;
Bigatis - adatament dal spetacul
teatral di Elio Bartolini e Paolo
Patui; » Un program di leturis
domenicals dai Vanzei.

Pe radio invezit al ven realizat
Obiettivo Friuli.

2003

Intal 2003 il numar di programs pe
television al cres une vore, invezit
pe radio la produzion e reste ferme
a une ugnule trasmission.

In television: Il friulano a teatro —
speriments di leture e traduzion
teatral; La Pimpa - lis gnovis
pontadis dal dissen animat di Altan;
Isole - tré numars monografics su
Grau, Maran e Val Resie; La lingua

Roberto
Collini,
diretor de
Rai regjonal
intun disen di
Gianni Di
Lena

della memoria - special su la
lenghe furlane e sul teatri
contemporani; La notte dei grandi
fuochi - reportage par ricuarda la
crudel zobia grassa; Glacies - un
documentari sui glagars dal Fridl;
Turcs tal Fridl - adatament dal
spetacul teatral di Vittorio Vella

¢ Un documentari sui furlans
emigrats in Argjentine.

La trasmission radio invezit e je
Spieli (13 pontadis).

2004

112004 al segne la cressite dal
numar di programs pe radio, che a
passin di un a cinc. Lis trasmissions
pe television perd a calin e si
ridusin di vot a tré, ven a stai:
Suns - program su la musiche
furlane contemporanie; Maratona
di New York - adatament dal
spetacul teatral di Edoardo Erba;
Ndfcent - documentari su la storie
dal Fritl dal ‘900.

La programazion pe radio e tache a
jessi plui siore e plui varie: I
mosaiciscj: senegjat; La vecchia
va a Barbana: senegjat tirat fiir dal
romang di Elio Bartolini; La voglade
- program di atualitat;

¢ Un program su la leterature furlane;
Un program sui ltics sielts de Societat
Filologjiche Furlane tai ultins 13 agns
tant che sede dal so congres.

2005

Pai programs radio si
conferme la tindince
dal an prin: il numar
di trasmissions al &
avonde alt e i gjenars
a son difarents.
Rispiet al 2004 pero
si pues di che al &
plui ecuilibri, dal
moment che ancje il
numar dai programs
televisifs al ¢ tornat a
cressi. Cun di plui,
dongje des novitats si
cjate ancje la seconde
edizion di cualchi
program dal an prin,
segn de buine
cualitat des
trasmissions e
testemoneance che e
an vt suces.

In television a vegnin trasmetiits:
Suns - lis gnovis pontadis dal
program su la musiche furlane
contemporanie; Int in curt -
intervistis dula che personis no
famosis a contin la 16r esperience di
vite; Nafcent — gnovis pontadis dal
documentari su la storie dal Fritl
dal ‘900; Ché dai doi orsuts -
trasmission par fruts.

In radio invezit: Il vidul - program
in colaborazion cu la Societat
Filologjiche Furlane, che al conte il
mont par mieg di esperiencis di viag
soredut in chei pals che a an un
leam cul Fridl; La voglade -
program di atualitat; Lunari
Metropolitan - une sorte di
docufiction che e fevele dal teritori;
Il balon nol conte balis - senegjat
radiofonic su contis di balon; La
scuele dal diaul - traduzion par
furlan di un test teatral di Eric
Emmanuel Schmitt; ® Un program
su la poesie furlane di Pasolini cun
musichis di Teo Theardo.

2006

Infin si rive al 2006, ven a stai ae
ultime convenzion jenfri RAI e
Regjon. Par chest an si & decidit di
realiza il stes numar di programs sedi
pe television che pe radio. Dongje di
trasmissions aromai cognossudis,
indi son diviersis novitats.

Pe television a son stats decidits
chescj programs: Berto Léf — lis
gnovis pontadis dal dissen animat
di Silver; Balon tal cjaf - lis storiis
di cuatri campions furlans dal mont
dal balon e de bale tal cos;
SunsAtor — program musical; Diari
di Viac - Colonia Caroya -
documentari sui furlans in
Argjentine; Scais: ricuarts e
testemoneancis de Seconde
Vuere mondial in Fridl -
documentari.

I cinc programs pe radio a son:

Lunari Metropolitan — 20 gnovis
pontadis; Une voglade — program
di atualitat; Int di frontiere — vot
personags, plui o mancul
cognossits, a contin la storie de
societat furlane; I vidul — adun cu
la Societat Filologjiche Furlane;
Donald dal Tiliment — radiodrame
tirat fir dal romang di Stiefin
Morat.

SOT DE LINT

| PROGRAMS
BERTO LOF

Cheste seconde serie dal dissen
animat di Silver e cjape dentri 13
gnovis pontadis, di uns 8 minats
ognidune, voltadis par furlan di Paolo
Patui. Il fumut al nas intal 1974 par
man di Guido Silvestri e al conte la
storie di un 16f inamorat di une
gjaline. La prime edizion par furlan e
je dal 1999, cun la traduzion di Elio
Bartolini. Intal Fevrar dal 2000 e ven
trasmetude cun grant suces la prime
pontade: il dissen animat al jentre
intes cjasis de regjon e daspo al zire
par dut il Frial intai teatris.

In cheste seconde edizion o tornin a
cjata i personags plui famos dongje
di cualchi gnove simpatiche figure.
La direzion artistiche e la dopleadure
a son par cure di Claudia Brugnetta.
Lis v6s a son di: Guido Feruglio;
Giorgio Monte; Manuel Buttus;
Claudia Grimaz; Giuliano Bonanni;
Elvio Scruzzi; Lucia Linda; Mara Carpi
e Federico Scridal.

IL BALON TAL CJAF

Il gnaf program di Dorino Minigutti,
cuatri pontadis di 20 mindts ogni-
dune, al conte la vite di cuatri sportifs
furlans leats al mont dal balon e de
bale tal cos: Elena Schiavo, Stefania
Zanussi, ldo Sgrazzuti, e Otello Savio.
Ognidun di I6r al fevele inte s6 mari-
lenghe, cun ironie e simpatie: in ogni
pontade lis contis dai protagoniscj si
lein cu la storie dal Fridl dai ultins 50
agns. Ogni conte e devente cussi un
stimul par rifleti, in maniere lizere, su
la storie de nestre tiere.

La regjie e je di Dorino Minigutti.

La vos che e conte e je di Massimo
Somaglino. Lis musichis a son di
Glauco Venier.

FABIAN ROS

Zapping par furlan

Se o0 impiin la television e o cirin alc par furlan, ce sucedial? O vin provit a filu e us disin ce che o vin cjatit

Dopo agns di bataiis pe aplicazion de le¢ di
tutele 482 tal servizi public televisif, la
situazion si palese, ancjemo une volte
inderedade.

Se o fasin un scandai su lis trasmissions in
lenghe furlane, in chescj ultins 20 agns, o
vin un cuadri de evoluzion e dai problemis
che a son ancjemo di risolvi.

La prime robe che e ven fiir subite a clar, al
¢ il divari tra la ufierte dai canai privats e
ché de television publiche, sei in tiermins
di sume di oris sei pe fasse orarie di
trasmission.

Za intai agns 80 e fin dal scomencament
dai agns 90, un canal privat al mandave in
onde programs televisifs par furlan, ma di
nature pal plui di intratigniment, cuntune
struture convivial e li che il model
linguistic al jere (e al ¢, li che chestis
trasmissions a esistin ancjemo) chel
confidenzial cence une particolar
preocupazion stilistiche, cuntun lessic che
al spiegle, a voltis, une situazion regressive
de lenghe stesse e un implant cuntune
fuarte valence autoreferenziall.

11 1998 al rapresente un svolt sigiir, stant
che in chel an (in gracie ancje de metude in
vore de leg regjonal di tutele 15/96), al ven
produsit - par cure de Cooperative di
Informazion Furlane e di Entract - TG iz
rét, prin telegjornal par furlan cun
frecuence setemanal su Telepordenone e
met{it ancje in rét su internet. Chest
esperiment al lara indenant ancje vie pal an
seguitif cul titul Frizl 7, cheste volte su
Telefriuli, canal che, dongje, al proponeve
In di di vué, une trasmission curade di
Isabella Gregoratto e Nino Rodaro.

Ma bisugnara spietd ancjemo cualchi an
par vé un telegjornal cuntune cjadince plui
svicinade.

Di fat, tal 2003, la Provincie di Udin e
produsara un notiziari, Lzs Grovis, che al
ven programat ancjemo vué su Telefriuli
cuatri dis par setemane (sabide, domenie,
lunis e martars) e in prime serade. Par altri
in chei agns la Provincie e finanziara altris
trasmissions setemanals: su Antenna 3
Friuli e Video Tele Carnia.

In plui dai telegjornai, a taca dal 2002, a
nassin une serie di programs, indrecats

soredut ai zovins, tant che Snait/S-night e
+Sklet (produsiits de Cooperative di
Informazion Furlane e curats di Giorgio
Cantoni) aut6r che tal 2005 al metara adun
Friall di gnot e Balon Salvadi, chest ultin sul
mont de tifoserie. Simpri tal 2005, il
Comun di Udin si premure di curd un
program setemanal di informazion su lis
ativitats culturals che si davuelzin in citat
(Udin e conte).

Ma in RAI, in chel che al ven clamat a tuart
o0 a reson servizi public, intant, ce sucedial?
Avonde poc, se o fasin un confront cu la
ufierte dai canai privats.

Intal 2000, la television taliane e doplee e e
mande in onde 13 episodis dal carton
animat Berto Léf (traduzion dal famos
personac di Silver, Lupo Alberto),
esperiment che al vignara ripetiit intai agns
seguitifs cu lis dopleaduris di La Pinpa e
de trasmission pai frutins de television
ceche I doi orsuts. Pai plui grangj, tal 2005
e 2006 a vegnin mandats in onde programs
tant che Suns di Claudia Brugnetta; In¢ in
curt e Suns ator di Massimo Garlatti-Costa;
Nifcent part I e part IT di Dorino
Minigutti.

Laspiet che si evidenzie subite al & che achi
no vin nissun program di informazion -
oltri che nissune implicazion direte de
emitente tal procés ideatif e produtif dai
programs (a part Suns e i lavors di
dopleadure). La RAI si limite 2 manda in
onde ce che al ven met(it adun de bande di
realtats esternis e doprant finanziaments
regjonai, in palese contradizion cun ce che
al & previodtit de leg statal 482/99.
In altris peraulis chest al viil di che,
cumo come cumo, o pain la RAT
dés voltis: 1a prime cul

abonament televisif e la seconde
cu lis tassis.

In sintesi, cheste e je la
situazion de ufierte
televisive pal 2007: sui
canai privats o vin, in
prime serade, telegjornai e
rivistis informativis tant
che Lis gnovis e Udin e
conte dongje dal
telegjornal comic e

parodistic Free-z/ di Claudio Moretti,
mandat in onde intal prin dopomisdi, in
plui des trasmissions di intratigniment
programadis pal plui di sabide di sere e la
domenie tal dopomisdi. A laressin
ricuardadis ancje trasmissions particolars,
tant che lis seradis dedicadis al cine
(Telefriuli, 8 pontadis tal 2004 e tal 2006).
La RAI invezit e va indenant cun programs
setemanai, limitats ai solits 10 o 20 minfts
e ghetizat intal cjanton de domenie di
matine (Berto Lof, gnove serie, Nifcent e
Suns atér - a torzeon su la culture furlane).
Al val a di che si cjatin denant di une
situazion che e je fiir dal normal.

Di fat, la RAT e viole in miit palés, ancje cul
gnif contrat di servizi, lis normis de leg
482, e no je nissune reson, ni sul plan
moral ni su chel politic, parce che la
Regjon e vedi di 12 indenant a finanzia
trasmissions che il servizi public al varés di
produsi cui siei bégs. Al sarés plui just che
chei contribiits a fossin destinats par
rinfuarti e miora la ufierte dai canai privats
sei par manda in onde chés stessis
propuestis che cumo la RAT e trasmet
intun orari dal dut improponibil, e valoriza
cussi inte juste misure I’estri e lis capacitats
dai nestris autors.

1) Al coventarés fat, a chest proposit, un scandai su lenghe e
television, su la evoluzion lessical e stilistiche che cheste
ultime e je je dafir a stica su la prime e sui aspiets
problematichis che a saressin di fronta. Chest ancje par
prospeta une scuele par presentaddrs e gjornaliscj televisifs
inte nestre lenghe.

ANTONELLA LANFRIT

In television par me?

Varietat, normalitat, documentaris, fiction.

O vin fat un picul scandai jenfri cualchi «operador televisif» locil par
savé a ce pont che e je la produzion di contigniits par furlan in To.
Cuntun voli al futiir: i vin domandat la prime trasmission in
marilenghe che i ven iniment di chés fatis e ché che voressin sedi fate.

La television tant che imprest dula che si
zuie une part impuartant te trasmission di
une lenghe. Ancje ché furlane. Ve inalore la
gole di capt lis reazions de int in face dai
prodots che lis emitents di chenti, sei che
publiche sei chés privadis, a proponin.
Cualis lis trasmission che a restin plui tal
cjaf, cualis chés che si varés gust di viodi e
che par cumo no si son mai viodudsis, cualis
chés che a an dat plui sodisfazion? Chestis
cualchidune des domandis che nus an
permetit di scrutina il pinsir di cualchi
muse cognossude propit in gracie dal mieg
televisif.

Oscar Puntel al ¢ un zovin insegnant e
gjornalist che su “Tele Alto But” di agns in
ca al cure il notiziari. Ogni setemane, par
20-30 mindts, dutis lis gnovis dal Fritl e dai
pais e, cuant che al decit di cjapasi un timp
di polse, la int lu subisse di telefonadis.
“Torne svelt - i disin - che o vin gust di jessi
informats par marilenghe e magari ancje di
criticati”. Di espert e passionat, la prime
trasmission che i ven tal cjaf a Puntel a son
“Lis gnovis” di Telefriuli. “O ai di di che in
gjenar i prodots informatifs a son di
cualitat, sei par cemiit che a doprin la
lenghe, sei par i contigniits. A an di cressi,
pero, tal confezionament complessifs. Pdcs
i servizis, masse telecjamaris fissis che a
tindin a stufa”. Ce che nol a ancjemo viodiit
ma al varés propit gole di viodi al un
varietat par furlan. “Une specie di
‘Domenica in’ - al dis par fa un esempli -,
dula che la musiche si impaste cu la
informazion serie e ancje cun ché lizere. Al
sarés ben ancje trasmeti films, magari
cuntun tai popolar”. Intant lui al spere di
podé vierzi il cantir par un Tg pai fruts.
“Naturalmentri il lengag al vares di jessi
chel gjornalistic - al sclaris -, ma adatat ae
capacitat di comprension dai plui picui”. La
grafiche e varés di vé un rdil impuartant,
“cu lis peraulis gnovis che a scorin sul
video, par un inzornament lessical”.

Critic su la informazion
par furlan al ¢ invezit
Claudio Moretti che,
su Telefriuli, si ¢ a pene
misurat in “Free...0l”.
A lui, bot e sclop i
vegnin tal cjaf i
notiziariis de Provincie e dal Comun di
Udin. “Semplicementri improponibii - al
dis -, parce che te forme e te espression a
son cetant lontans dal lengag che la int e
dopre ogni di”.

Moretti al cjale prin di dut ae specificitat
dal miec televisif, dula che la lenghe par
fuarce di robis e a di jessi che de oralitat.
“Si imagjinaiso chei che a varan pes mans
chestis trasmission achi di cincuante agns?
Ur varin consegnat un fals storic”. Par lui,
dopra cussi il furlan par television al viil di
metilu intun sierai o ben intun museu. “In
marilenghe par television pal moment no
vin viod{t nuie di straordenari”. Chel che
Moretti al volarés viodi e “je la normalitat.
Sparnicade dilunc dut il palinsest, cence
dute la preocupazion peade ai lemis e ae
stardadizazion de lenghe. No vin di
dismenteasi che se il furlan al & rivat
fintremai achi - al zonte - al ¢ in gracie de
oralitat. Che e a salvat ancje dutis lis
variants. Parcé vino di copalis in
television?”.

In cont dal (is de marilenghe, Moretti nol
capis masse nancje la pore de
contaminazion. “Dula staial il probleme se
o dis ‘Doman o voi a fa un week end’. T
furlans a fevelin ancje cussi. E no dome 16t.
O vin di ricuardasi che il furlan al ven
contaminat, ma ancje lui al & bon di
contamina. Baste dopralu con naturalitat e
cence pore di miscligalu”.

Marina Presello ¢ je la
muse dal sport a
Telefriuli. La prime
trasmission che i ven tal
cjaf pensant ai prodots
televisif e je “Lis

v gnovis”, trasmetude de
Tv dula che e lavore. “Ma o viot ancje il
teatri - e conte - o ai di di che propit mi
plas”. Se e ves la pussibilitat di sielzi, i
plasares di cjala documentaris par furlan.
“Par esempli - e spieghe - si podares pensa
a trasmission che a contin i trois des nestris
monts o i borcs storics dal Fritl”. No i
displasarés une trasmission dula che i fruts
a sedin i protagoniscj. “Al sarés propit biel
sintl che ancje i plui picinins a san fevela
ben par furlan come che par talian”.
Alberto Zeppieri (Toni
Merlot) al & un altri che
in television al sta tant
che condutér di
programs, ancje se par
talian. In ogni cas al
furlan te ete moderne i
ten un grum, tant che si & dat di fa ancje
par vé un navigador par telefonin che al
feveli in marilenghe.

“La trasmission che plui mi impensi e je
ché che al faseve Dario Zampa za fa cualchi
an, ‘Caric e briscule’. E jere simpatiche, si
cjalave vulintir, e cjapave un grum.
Bielonone dal sigiir e je stade la schirie di
pontadis di ‘Berto 16f’, su la Rai. Dal rest -
al zonte -, mi par che la television in gjenar
e fasi avonde poc”. Rifletint su ce che i
plasarés di viodi, Zeppieri al tire far i films
tant che “il struc di dutis lis manifestazions
artistichis”.

Se si fasessin plui films, al conte, “si
sburtares la scriture, la musiche, il dialic in
marilenghe”. Pai gjenars Zeppieri al pense
a alc di popolar, no dome robe tant
impegnade. “Ancje une forme di ‘Tl medico
in famiglia’ nol sarés mal. Ma - al zonte -
parce no previodi ancje un reality? O pensi
che al cjatarés favor”. Di siglir, al siere, “a
mancjin trasmission pai zovins”.

Lenghe.net: un an di gambiaments

I/ sit nassit de esperience editorial dal mensit su cjarte “INT” al a scredt il 2007 cuntune
gnove vieste grafiche e une schierie di altris novitits.

Al jere il 2004 cuant che la redazion di Int e  dal portal di informazion “passant te
decidé di passa in internet, puartant a version telematiche o vin la pussibilitat di
disposizion di dut il mont la pussibilitat di ~ riva a passa il limit dai confins fisics, dant la
vé une informazion bilengal par furlan e pussibilitat a ducj di leinus in dut il mont”.
par talian. Int al jere un mensil in cjarte 112007 si ¢ viert cuntune grande novitat
stampade che al jere vincolat di une stant che il portadl www.lenghe.net al 2
distrubuzion che no podeve sfida lis gambiade muse: plir mantignint la olme
grandis distancis e cussi a deciderin che, origjinarie, al ¢ stat ripensat dal pont di

par slargja il numar dai utents e riva ancje  viste grafic par rindi plui intuitive e svelte la
ai plui zovins e ai furlans sparnigats pal navigazion. E je stade fate une

mont, al jere necessari il “salt te grande riorganizazion des sezions tematichis

rét”. “O vin vingfit la scomesse” e sclaris (atualitat, lenghe, culture) e des rubrichis
cun sodisfazion Anna Bogaro, la diretore (tra chestis i “Apontaments”, sui principai

aveniments culturai dal més, e “Intai pals”,
sui pais furlans).

Ma lis novitats no son dome grafichis. Di
fat, dongje di un gn@f aspiet, si pues viodi
un insiorament ancje de ufierte informative,
li che il letér nol cjate dome lis gnovis su la
lenghe e su la culture furlanis, ma ancje
aprofondiments e inzornaments su la
situazion des altris minorancis linguistichis
ator pal mont. E je nassude ancje une gnove
aree di aprofondiment: lis “Risorsis”, che a
proponin documents utii su la storie
furlane, la legjislazion linguistiche, lis
tradizions popolars e I'aprendiment de
“marilenghe”, cun tant di dizionari
furlan/talian on line.

Un altri interessant element di novitat al &
propit te pagjine principal dal sit, li che si
pues cjata la rubriche “Netiti la lenghe”,
che e permet ai navigadors di confronta i
talianisim cu la version plui furlane des

Il Minud ti mostre lis lenghis

Un gnif portdl su lis minorancis linguistichis de Provincie di Udin

Se cualchidun us ves di domanda parce che la
nestre regjon e je special, cualchi rispueste si le
pues cjata mostrantji il gniif portal che al fevele
des minorancis linguistichis che a son in

provincie di Udin: www.minud.it presentit ai

16 di Marg a Palag Belgrat. Il President de
Provincie di Udin Marzio Strassoldo al a
declarat “Cheste iniziative e permet di valoriza
la lenghe furlane inte maniere plui juste. La
Provincie di Udin e considere il furlan
espression de identitat di un popul”. La zonte

Strassoldo e a fat de tutele e promozion dal patrimoni linguistic dal
nestri teritori un element di fonde dal so program aministratif. Ancje
se la part dal sit che e presente plui material informatif e je la sezion
furlane, il www.minud.it al & dedicat ancje ae minorance

La presentazion di www.minud.it

Traiiautdrs dai tescj dai diviers cjapitui
tematics o cjatin Raimondo Strassoldo cun
“Fridl: storie e culture”; Federico Vicario pe
“Storie de Lenghe”; Maria Cristina Cescutti
pe “Leterature”; Angelo M. Pittana pe
“Bibliografie”; Valter Colle e Paolo
Cantarutti pe “Musiche”; Fabiano Rosso pal
“Cine”; Luca Zoratti pal “Teatri”; Federica
Del Pino pes “Minorancis in Europe”; Linda
Picco cui “Dits Sociolinguistics”; Anna
Casasola sui “Mass Media”; William Cisilino

pal “Status Juridic”; Tiziana De Caneva su “Furlan e Publiche
Aministrazion” e Odorico Serena pe part su “La tutele tes scuelis”.
Une vore interessante € je ancje la part relative al mont dal
associazionisim li che si pues cjata une sorte di picule anagrafe des

gjermanofone e a la minorance di lenghe slovene. Chestis dos sezions
e saran completadis dentri dal 2007, ma za par chel che al rivuarde la
sezion elearning a son za in rét ancje lis lezions par impara il todesc.
L'obietif al & chel di fa cognossi cheste special situazion che e presente
tal zir di pdcs chilometris cuadrats il struc des tré principal cocjis
culturals de Europe: dome te nestre regjon e in particolar in provincie
di Udin la culture latine, la culture slave e la culture todescje a
condividin il stes teritori. I destinataris di cheste iniziative no son
dome i navigadérs di chenti, ma ancje e soredut chei che dal di fir a
volessin cognossi mior la nestre realtat. Te pagjine principal de sezion
furlane il prin element che si viét dopo de introduzion, e je la tabele
tematiche li che si pues parti par cognossi i contigniits dai cjapitui. Un
dai elements di fuarce di chest progjet e je la volontat di fa cognossi e
rindi disponibil dute une schirie di informazion che a jerin jessudis su
cjarte stampade, ma che tai agns e jere deventade dificile di cjat, o
adiriture impussibil par cui che fisichementri nol veve la pussibilitat
di procurasile parce che magari al & a sta di ché altre bande dal mont.

associazions che a lavorin pe promozion cultural cun particolar
atenzion a lis tematichis linguistichis. Il dut al & compagnit di tantis
fotografiis che a insiorin lis pagjinis web. Dds sezions che a mertin
ricuardadis in particolar a son: “Friulterm” “e-learning”. “Friulterm”
al met adun plui dizionaris specialistics, metfits a disposizion di
Cartostampa Chiandetti S.t.I. Tipografia Litografia Editoria e dal
IstitGt Ladin Furlan “Pre Checo Placerean” (nons dai animai, edilizie-
costruzions, industrie-cumierg-imprese, informatiche-gnovis
tecnologjiis, juridic-aministratif, plantis, tiermins cinematografics,
tiermins sanitariis, viabilitat e traspuarts). La sezion “e-learning”
invezit e permet di impara il furlan e il todesc (ca di un poc di timp
ancje il sloven). Midiant di un percors didatic interatif, 'arléf al
podara dialoga a distance doprant cheste sezion no dome par verifica
lis lezions e il so nivel di cognossince, ma ancje par domanda
traduzions curtis di tescj. Al baste dome che 'utent si regjistri
compilant une schede specifiche e ducj ultins chescj servizis a son
metits a disposizion in forme dal dut gratuite.

Cjargne

MARINO PLAZZOTTA

Tv la che il cil
al e stret e curt

Di no crodi, ma tra Paluce e Trep vin ben dobs tele-
visions che a trasmetin aromai di plui di vincj
agns. No mi risulte che a vedin dipendents. A son
come chei che a fasin ricolte di boi che a interes-
sin dome a I6r e invezit in chest cas a son plui
impuartantis di un boletin parochial.

Une “Telealtobut” e je in man a Tita Muser di
Paluce e e a un “palinsest” che al vl cjacara e fa
compagnie ae int cun musichis, massime di armo-
niche, cun imagjins di sagris, fiestis, processions
e teatris, conferenzis e tantis altris robis che a
sucedin te val dal Bt o ancje fir. Par vie che un
grum di robis a son trasmetudis in marilenghe, il
sior Tita al & rivat a beca ancje i contrib(ts
regjonai pal sostegn dal furlan. In ultin al a cjapat

un premi par un documentari sui mistirs di une
volte pe mibr regjie, tal concors “Comunicare in
Umbria”, inmaneéat dal “CoReCom” local e de
Regjon. L'VIII edizion dal premi e jere slargjade
aes televisions libaris di dute Italie. Tita Muser di
Paluce si & presentat cul documentari par cjargnel
“Mistirs di une volte”, realizat cun Vittorino
Ostuzzi (ripresis e musiche): critiche e public lu an
preseat une vore. No sai ce risalt che si pues da a
un premi dal gjenar, ma se chei de Umbrie si visin
di chei di Paluce nol pues jessi che un bon segn.
Il sit di cheste emitent al e: www.telealtobut.it.
dula che o podés racuei inmo cualchi gnove.

Un altri discors al & di fa par “Videotelecarnia”
che e trasmet stant a Trep di Cjargne e e rive fin-
tremai a Paular e te periferie di Tumieg. Ancje
cheste emitent e a cualchi sovenzion par vie che
ogni miercus e sabide e trasmet un telegjornal par
furlan, ma e je peade par vie di frecuencis, cun
Telefriuli che e mande spes in onde i lavors fats a
Trep. La plui part da organizazion e dal lavor e je
in man a Mario De Cillia e ae s6 femine,
Giuseppina Pittino che e je diretore responsabile.
Se la television di Paluce (TAB) e fas oris e oris di

trasmissions, VTC e a pontat plui suntun discors
tecnic e di cualitat. | imprescj, dal microfon aes
telecjamaris e ai computers, e a di da simpri
risultats che no an di vé nuie di invidia a chei che
a an plui bégs e finanziaments. Mario e Pina si
pues di che di une passion inventade, altri che
internet, a an fat un impegn osteat, dula che no
podin conta il timp e i bégs che a an spind(t e
che a an di spindi. Nissun al sa ce che al covente
par tignt lis machinis inzornadis e i ripetitérs fun-
zionants, ancje cu la néf vie pal invier, ma 16r a
san contentasi di fa un lavér che al da sodisfa-
zion, no pai bégs, ma dome pal gust, che nol €
poéc, di vé un pulpit. A an fat diviers documentaris
sui comuns, su lis pléfs, e intervistis a personags
de politiche, come Haider, o de culture furlane,
come Riedo Pup e pre Toni Beline. Al & a pene
partit un sit su internet www.videotelecarnia.it
dula che oltri a trasmeti in rét un dai plui biei cors
di lenghe furlane, tignt de dotore Manuela
Quaglia, si mostre in video lis riflessions che si
provin a fa lassu, dula che il cil fGr di cjase al &
stret e curt, in some in Cjargne.

PRISCILLA DE AGOSTINI

Promovi la lenghe o, mior,

Comunicazion e lenghe furlane inte suaze de planificazion e de normalizazion linguistiche.

“Fevelant di comunicazion intune lenghe o
di promozion istituzional di une lenghe tant
che ché furlane si a di fa riferiment par
fuarce a un contest juridic che al permeti di
doprile ancje diffir de vite privade e des
situazions di comunicazion informals...”.
Cussi al tacave I'intervent di Donato
Toffoli, component dal comitat tecnic sien-
tific de ARLef, ai 20 di Otubar dal 2006 in
ocasion de cunvigne di Dartigne “Lenghis
vivis, int in sal(it” sul teme de comunicazion
social in lenghe minoritarie. Lintervent al a
mett in s il contest e lis motivazions che
a an puartat aes primis esperiencis istitu-
zionals di comunicazion in lenghe furlane
dal OLF - Osservatori de Lenghe e de
Culture Furlanis - e ufrint une prime analisi
dai risultats otigniits ancje par ciri lis
prospetivis justis pal avigni.

In efiet cence considera il contest juridic la
lenghe e reste par fuarce intune condizion
di minorizazion stant che lis istituzion no
cjapin iniziativis par promovilis e pluitost a
cirin di infuarti la s6 condizion di sota-
nance. Il stes Stat talian nol 2 mai dimostrat
masse sensibilitat tai confronts dal patri-
moni rapresentat des sds minorancis lingui-
stichis e invezit al a viodit cheste diviersitat
tant che une debolece, un difiet. Un difiet
di menda cun politichis di assimilazion che
dilunc de storie, in maniere plui o mancul
fuarte, a an rapresentat cheste concezion
monocultural e monolinguistiche.

A son passats passe 50 agns parce che I'art.
6 (“la Republiche e tutele cun normis di
pueste lis minorancis linguistichis”) de
Costituzion al cjatedi aplicazion te Leg
482/99 su la tutele des minorancis linguisti-
chis storichis. Al reste il merit ae Regjon
autonome F.V.]. di vé fat buine la Le¢ 15
dal 1996 che, dongje de adesion ae Cjarte
europeane e met tai obietifs de azion
regjonal la promozion, la conservazion e la
valorizazion de lenghe furlane cun inter-
vents ordenaris e straordenaris e il svilup
de lenghe tant che codic linguistic valevul
par dutis lis situazions de vite moderne e di
podé dopra ancje tai miegs di comunica-
zion socials.

Tal moment che il furlan al ven ricognossit
tant che minorance linguistiche storiche, al

¢ propit il contest juridic a domanda di
invia iniziativis di planificazion linguistiche
che, in tal cas di une lenghe minorizade, no
puedin sei che politichis di normalizazion
linguistiche.

I obietifs de normalizazion - la che dentri
di cheste peraule a stan in maniere comple-
mentar i tiermins “normal” e “normat” — a
son chei di puarta la lenghe ae normalitat
ufrinti la pussibilitat di jessi doprade in
dutis lis situazions e contescj, ancje publics
e uficiai, in forme fevelade e scrite e di
sostignile cun normis siguris sul plan orto-
grafic, sul plan dal svilup de lenghe cuviert
(o standard) che e vegni doprade in
maniere armoniche, parie e no cuintri lis
varietats locals.

La normalizazion si concretize in doi
setors: chel dal corpus che al cjape dentri il
lessic cun dutis lis potenzialitats espressivis
di stil e di regjistri e chel dal status che al
rivuarde la considerazion social de lenghe,
in primis di chei che le fevelin, ma ancje,
intun contest plui gjeneral, dai popui
dulintor o plui lontan intal mont.

A rivuart dal corpus la ereditat forsit plui
impuartante de L.R. 15/96 e je stade la
sielte di une grafie uficial de lenghe
furlane, che e a permetit di invia un lavor
lessicografic cetant impuartant che vué al
permet ai operadors culturai, a chei de
comunicazion e a chei de scuele di vé un
riferiment sig(ir te 16r azion cuotidiane. La
vore di planificazion e normalizazion dal
status e tocje invezit aspiets che a an a ce fa
cu la psicologjie coltive, in plui che cu la
storie politiche e cultural di un popul e di
une tiere, e cu lis relazions che si son inma-
neadis tra i diferents atdrs politics e sociai
di chel teritori.Un bon lavor di normaliza-
zion dal corpus de lenghe — bielis gramati-
chis, vocabolaris ben fats, e v.i. — no varan
un grant pés se cui che le fevele al pense
che je brute, che i mancjin pussibilitats
espressivis, che no a nissune impuartance
tal meti in vore funzions simbolichis e
pratichis.

La comunicazion in (e de) lenghe furlane e
cjape fuarce dal gniif contest juridic de
1.482/99 e de L.R. 15/96 che a son par 16r
cont elements di progres tal status e, intun

contest di politiche di normalizazion, a va a
lavora su la percezion che i furlans e no
dome i furlans a an de lenghe furlane: une
sorte di decolonizazion da imagjinari.
Tacant di chestis premessis bielza tal 2007
I’OLF al a inviat campagnis di promozion
istituzionals che, consideradis ativitats stra-
tegjichis pe politiche di normalizazion, a an
viit 'obietif di infuarti il status de lenghe
furlane.

La sielte e la tipologjie dai intervents e a
scugnit tigni cont prime di dut de entitat
dai finanziaments che nol a mai superat i
30/50.000 euros par an dentri di un stan-
ziament total par dut il Plan di intervent
dal OLF di 200/300.000 euros. In cualchi
cas si & scugnit dividi il progjet su doi agns
(un pe produzion di un spot, e il secont pe
so difusion) rinunciant a cierts canai di
difusion come par esempli la Rai e
Mediaset che a an coscj di difusion proi-
bitifs. Si ¢ investit une vore su la grafiche,
clamant ancje firmis di lustri - Di Suald,
Dree Venier, Altan - par insiora formis
diferentis di comunicazion: manifescj
stradai, locandinis, volantins, spaziis sui
gjornai locai: cuotidians, setemanai e
mensii. Locandinis e volantis a son stats
distribuits tes discotechis, tes manifesta-
zions e tai locai publics e ancje spedits a
cjase di 60.000 fameis furlanis. I manifescj
a son stats picjats tes stradis ma ancje
metits ae fermade dai autobus in 150
puescj difarents.

I slogans a son stat diviers an par an:

1997 “Dimal par furlan”; 1998: “Parcé no
par furlan”; 1999 e 2001: “I/ furlan al ¢é to:
tegnilu ben strent”, “Fati un biel regdl: une
lenghe dute par te”, “Sintiti ben: dopre il
furlan”; 2002 € 2003: “Furlan:lenghe di
ogni di” produzion e difusion di un spot su
5 televisions locals cun plui 0 mancul 200
emissions par television; 2003: “I/ furlan al
fas ben a cjaf e cir” 2004: “I] furlan ti fds
plui siér”.

Dut cés I'obietif di riferiment tes campa-
gnis al & simpri stat avonde gjeneral ma si ¢
simpri volat privilegjia i zovins (la sielte de
distribuzion dai volantins tes discotechis o
di meti i manifescj tes fermadis dal autobus
che i students a frecuentin, no je un cas)

promovi

lavorant cul clar intindiment di disincjastra
la lenghe de dimension tradizional anticua-
rie, sedi tes fotos e te grafiche, che tai
slogans e te atmosfere che e je pal plui
ironiche, cuotidiane, moderne.

Di chestis campagnis e salte fiir une idee di
furlan tant che lenghe de cuotidianitat, che
e inricjis cui che le fevele, che lu fas sta
mi6r: in di di vué e no tal ricuart di un
mont che aromai nol ¢ plui.

Passats dis agns de prime campagne istitu-
zional si pues fa un prin belanc e, conside-
rant il pont di partence e il risultat tal
complés de ativitat de normalizazion si
pues di che a son stats fats dai progres.

Tal cjamp de promozion un aspiet al &
subit clar: la scjarsetat des risorsis finanzia-
riis no permet di realiza campagnis che a
dedin risultats otimai: i limits dai investi-
ments a incidin une vore sui timps di difu-
sion de campagne, sul lis areis teritorials
sielzudis e sul numar di personis che a rivin
a cognossi i contigniits de azion comunica-
tive. Cun di plui, cierts miecs di comunica-
zion impuartantons te opinion publiche
(televisions nazionals o gjornai tant che
“Corriere della sera” o “Repubblica”) no si
¢ podiit e no si pues nancje svicinaju: a
mangjaressin dutis lis risorsis che a si an no

in lenghe?

dome pe promozion dal furlan ma pal
furlan tal so complés. Magari cussi no,
intune societat 1a che la comunicazion e je
tant impuartante, no riva a fa passa il
messag in part consistentis de popolazion
al viil di no esisti. Ma un finanziament pe
promozion istituzional tant plui alt nol &
plausibil, in considerazion dal fat che la
dibisugne di risorsis pe lenghe furlane e je
tante pai diferents cjamps de normaliza-
zion.

Ma une gnove prospetive e pues jessi ché
di lavora no dome su la promozion de
lenghe furlane ma “7»” lenghe furlane. T
progres tal proceés de normalizazion si
misurin ancje cul fat che la lenghe e vegni
doprade ancje te comunicazion istituzional
ordinarie, pes campagnis di sensibilizazion
su cuestion ambientals o socials, di preven-
zion di malatiis e di usancis no coretis, par
promovi la ativitat di un ent tal so comples
e pe promozion turistiche e sportive. Une
lenghe ferme a difindi e promovi dome se
stesse e cor il pericul di pandi une idee
autoreferenzial e inutile: la lenghe e a di
jessi utile pe societat e e a di jessi doprade
par fevela dal mont. Tai ultins agns lis
ativitats che a son stadis inviadis di un
pogjis di Aziendis sanitariis (tal otubar dal
2006, par esempli, la campagne “OCJO

A parti di campe: i poster a pro dal furlan cui disens di Dree Venier, Sandri di Suald e Altan

S
< il furlan ~
al e Yo.

\ +egnilu pen
S‘I'I’efp‘!' '

LR,
1 Erisalans b appartiene Uonilo ben sraa!

stintutt ben:
dopre
il furlan!

Sl amooliaki b gasa il Frdulansd

lavora cence fasi mal” de Aziende Sanitarie
4 e a vt il prin premi al concors
Inform@zione de Regjon Emilie-Romagne)
e de Universitat dal Fridl (par es. F=MC2,
Furlan=mie¢ di comunicazion al cuadrat) a
somein mostra pardabon la strade juste par
1 indenant.

In chescj cas la cussience di une dibisugne
di normalizazion pe lenghe furlane si cubie
cu la dibisugne comunicative di ogni ent ,
dafir des sos finalitats istituzionals.

Al displas invezit viodi che dongje di esem-
plis positifs a esistin situazion impuartantis
li che chest messac nol ¢ rivat: un esempli
par dugj chel de Regjon che, cundut che e
cjape ancje de lenghe furlane il fondament
pe s0 esistence, autonomie e specialitat, e a
sielz{it tant che logo comunicatif une
combinazion imagjin/test che e je mono-
lengal taliane.

Si a duncje di lavora cun campagnis par
infuarti la cussience de lenghe furlane ma
ancje e soredut su lis tantis formis di comu-
nicazion istituzional dai diferents ents
publics fatis par furlan.

E alore, promozion dal furlan e promozion
in lenghe furlane: cheste e je la strade juste
par che I'avigni di chest patrimoni che nus
¢ stat trasmetfit al sedi puartat tant che
regal al mont.

Fati un biel
regal: une lﬂnﬁqhs
dute par te!

Fattd um bel dano: una lngua tusta per e

PAULI CANTARUT

Picule emitent, grandis sodisfazions...

Tancj a son i ricognossiments che Radio Onde Furlane e a vinciit e e continue a vinci

Se cualchi volte li di Informazion
Furlane, la societat cooperative che e
gjestis ancje la testade radiofoniche di
Radio Onde Furlane, a son mancjadis

lis risorsis economichis par puarta
indenant la ativitat al & di marca che
invezit no son mai mancjadis lis ideis,

la creativitat, la personalitat e la
professionalitat tal meti adun lis
produzions. Di fat une schirie di
ricognossiments e premis a son li a
testemonealu. Si pues ricuarda lis

reclams radiofonichis e la trasmission
“Nuie di fa” dal Teatro Incerto tai

agns dal ’80 e dal *90 che a an

pardabon fat storie e riceviit tancj atestats,
comprindiit un tier¢ premi a un concors de
Rai e il “Moret d’Aur” al ator e autor
Claudio Moretti. Simpri par chel al
rivuarde i spot di segnala il premi a
“Ocjo!”, une campagne radiofoniche e
televisive cuintri dai infortunis sul lavor
realizade pe Aziende Sanitarie numar 4 dal
Medi Fridl, firmade di Giorgio Cantoni e
Pauli Cantarut tal 2006, che e a ving{it un
concors istituit de regjon Emilie Romagne
pes campagnis di publicitat social.

Tal set6r dai programs radiofonics Massimo
Toniutti al a realizat doi “curts” tal '97. 1l

prin al jere un mini program di 3 mints
cuintri il razisim, sielt dal AMARC (la rét
mondial des radio comunitariis) pe
programazion ator pal mont inte zornade
internazional cuintri il razisim. Il secont
“Molto corto. Quello che & morto”, un
thriller fat st cuntun puzzle di sonoros
cinematografics, al a vincit il prin premi tal
concors “L'immagine leggera” di Palermo.
Un discors di pueste al larés fat pes
trasmissions radiofonichis e televisivis cui
imigrats. Onde Furlane e je stade une des
primis in Italie a invia chestis esperiencis e
tai ultins doi, tré agns e je rivade une schirie

di segnalazions che a rindin merit al
lavor di Silvia Canciani, Giorgio
Cantoni, Valentine Zahi, Max Mauro,
Pauli Cantarut, Daniel Samba e dute
la redazion plurietniche di “Tam
Tam”. 1l video documentari “E’
permesso. Tre storie di immigrazione
e lavoro”, lis trasmissions
radiofonichis e televisivis “Tam Tam.
Notiziario plurilingue per gli stranieri
che vivono e lavorano in Friuli” e
“Colors. Informazione e
comunicazione interculturale” a son
ladis in final e/o segnaladis tai
impuartants premis “Moustafa Sohuir.
Multiculturalita e Media” e “L’anello
debole” de comunitat di Capodarco. Ché
stesse che inte ultime edizion e a segnalat
ancje un altri videdocumentari social
“Scelgo i0”, su la imprenditorie dai disabii,
realizat di Giorgio Cantoni e Pauli Cantarut
pal IRES di Udin. Cence dismentea lis
coproduzions come “Diari di viag: Colonia
Caroya (Argjentine)”, documentari dal
1999 di Luca Peresson e Carlo Della
Vedova, vincidor de Mostre dal Cine
Furlan e “Buris. Libars di scugni vigni”, il
film dal 2001 di Massimo Garlatti-Costa,
segnalat te stesse manifestazion.

BETE DI SPERE 1

| setemanai, come che al dis il

te: al € bon di contati robis che

che cualchidun al lei la letare,

Il gno ami
Toni vs i

gjornai pes

feminis

I «media»... di pats.

Un articul spiritds nus
ricuarde une figure
tipiche de comunicazion:
il petecon.

In pais ducj a disin che di une robe
a Toni al € come publicéale su

Novella 2000 o un di chei setemanai

che a comprin lis feminis. Jo no soi
propit convinte che al sedi cussi.

non, a jessin une volte par
setemane. Toni al jes ducj i dis,
ancje cun la ploie: tu lu cjatis
ogni matine e scuasit ogni
dopodimisdi tal bar in place.

Novella 2000 al a un target di
dusintemil feminis in dute ltalie.
Toni al cjape mancul personis,
ma, come che a disin chei che a
fasin publicitat, plui cualificadis,
parce che plui interessadis al
messag. Robis che se une
buteghe di chi ator e voles fasi
publicitat, e farés miér a paia un
tai a Toni pluitost che comprasi
une pagjine sut une riviste di
scandui.

Novella 2000 e cjacare di un bot
di int che nissun al cognos:
valetis, letarutis, schedinis e
altris fantacinis cussi, che nissun
al a mai viodat. Toni al fevele
nome di int che tu cognossis.
Cualchi volte al fevele ancje di

nancje tu tu savevis di vé fat.

Se al sucét alc di grues ator pal
mont (un regjist impuartant che
al mar, o un matrimoni intune
famee reél, par di), Novella 2000
e fevele nome di ché robe li. Toni
no si fisse mai su di une robe
sole: lui al a simpri alc di gnaf di
contati.

Novella 2000 e coste 1 euro. Toni
ti dis dut gratis. Se tu lu cjatis in
buinis, ti paie ancje un tai.

Par lei gratis un di chei gjornai tu
as di la o a fati i cjavei (e li tu
spindis almancul 30 euros) o a
curati un dint, che no je une robe
biele. No isal mi6r fasi un tai o un
café e 1a a sinti ce che al dis
Toni?

Se tu as voie di savé alc di une
persone che no va di mode ta

chel moment, tu puedis prova a
scrivi al diretér de riviste, spera

8

spera che I'argoment ur interessi
e dopo spieta cualchi setemane
che a publichin P'articul. Cun
Toni, al baste domanda.

Cualchi volte Toni al fevele ancje
dai setimanai pes feminis, ma
mai une volte che un setemanal
al feveli di Toni.

La riviste e a un diretér che al
controle dut ce che al jes. Toni al
a nome une femine che lu spiete
a cjase, ma jé lu lasse di ce che
al a voie.

10 In ultin, ni Toni ni chei gjornai des

feminis a disin propit simpri
simpri la veretat, ma cuant che tu
ti inacuarzis, Toni tu puedis
mandalu ta chel palis, e la riviste
no. Si, e je vere: la riviste no si
ufint mai, se tu i disis bausarie, e
Toni si, ma vuelistu meti la
sodisfazion?

ALESSIO POTOCCO

Tant ce di dopo agns di control

I vivards panorame mediatic dai nestris vicins di cjase

Timp indafr il cuotidian inglés Financial
Times al a fevelat de Slovenie tant che “il
pals ex comunist plui sidr”. Chest si pues
viodi ancje tignint ad a ments il
numar dai #zass media intun pais
che al passe di poc i doi milions
di abitants. Vot gjornai
cuotidians, desenis di periodics,
81 radios (vot statals), cuatri
canai televisifs di Stat e 35
privats. Si calcole che i orghins di
informazion a sedin po st po jit 1200,
comprindudis uns miar di publicazions a
stampe regjistradis (che a fasin cirche sis
milions di copiis). Numars no di poc par
une nazion cussi picule, ma che a pandin la
volontat dai Slovens di fa valé la libertat di
stampe daspo agns di controi e di censure.
1l setdr de informazion al & stat privatizat
tal 1991, daspo de indipendence: dome la
radio e la television di Stat e la agjenzie di
stampe a son restadis in man publiche.

I vot cuotidians slovens a vendin in medie
263 mil copiis in di: val a di che un sloven
su vot al compre il gjornal ogni di. Il
tabloid Slovenske novice (Gnovis de
Slovenie) al ¢ il cuotidian plui vendt, cun
90 mil 500 copiis stampadis in di.
Slovenske novice al fas part dal grop dal
Delo (Lavor) di Lubiane, che al & il plui
innomenat cuotidian sloven, nassit tal
1955: ogni di al vent su lis 69 mil copiis. La
domenie il Delo al devente Nedelo (z(ic di
peraulis: domenie par sloven si dis nedelja),
che, in format tabloid, al vent 52 mil
copiis. Ogni di invezit il Delo al ven fiir
cuntun insert diviers: si fevele di economie,
afars, viags, timp libar e vie indevant. A son
po il Drevnik (Diari), simpri di Lubiane, e
il Ve_er (Sere) di Maribor: in doi a
cuvierzin il 20 par cent dal marcjat. Tai
ultins agns a son nassfts altris doi
cuotidians nazionai: tal 2000 la
Ekipa (Scuadre), gjornal sportif,
mintri tal 2001 Finance
(Financis), cuotidian dedicat ai
afars. Dal prin di Otubar dal
2004 il Primorske novice (Gnovis dal
Litoral) di Cjaudistrie, che prime al jesseve
dos voltis par setemane, al & deventat
cuotidian.

Vot cuotidians, 40
candi televisifs e
81 radios intun
pais di dot

milions di [or

A Cjaudistrie une
sede de radio-tv
di Stit pe mino-
rance taliane

In Slovenie a jessin 45 setemanai par uns
milion siscent mil copiis; 33 cuindisinai
(360 mil copiis); 183 gjornai academics e
professionai; 33 rivistis
culturals; 48 rivistis di petecs e
curiositats; 41 publicazions
ocasionals su argoments
svariats; vot rivistis in lenghe
foreste che a fevelin de
Slovenie. Di no dismenteasi po
de stampe a gratis: di cinc agns
in ca a rivin sore nuie tes cjasis dai Slovens
i setemanai Dobro jutro (Bundi) e _urnal
(Gjornal). A stampin plui di dusinte mil
copiis par colp e a tirin
indevant cu la publicitat; p
a an uns sessante pagjinis =
a coldrs cun gnovis -
nazionals e locals.

Ancje il miec radio al &
cetant presint: lis radios a
son in dut 81, 73 privadis
e vot publichis. Lis
emitentis de Radio
Television Slovenie (RTV
Slovenija) a son lis tré
nazionals (Program A, Val
202, Program ARS), po
cuatri regjonals (une di
chestis, Radio
Koper/Capodistria, e je
risiervade ae minorance
taliane che e vif in
Slovenie) e une radio cun
programs locai.

Une carataristiche dal
setor des televisions in
Slovenie e je che lis privadis a tirin plui des
publichis. La che lis tv di Stat Slo1 (la
prime a nassi, tal 1958) e Slo2 a vegnin
seguidis di un tier¢ dai Slovens, la plui
fuarte des televisions privadis,
Pop Tv, e tire dongje di
bessole il trente par cent dai
spetadors. Jenfri lis privadis, a
son fuartis ancje Kanal A e Tv3
(che I’an passat e a cuistat i
dirits par trasmeti lis partidis de
Champions league di balon). In dut a son
cinc lis televisions che si puedin di
“nazionals”, par vie che a cuvierzin

—

Il logo di Radio Cjaudistrie,
nassude tal 1949

Une copie dal Delo, il plui
impuartant cuotidian sloven

almancul i tré cuarts dal pais: Slo1, Slo2,
Kanal A, Pop Tve Tv3. Latv di Stat e a
ancje doi canai locai, cuntune sede a
Cjaudistrie (pe minorance taliane) e une a
Maribor (a son studis ancje a Lendava par
trasmissions pe minorance ongjarese). Dalir
di un scandai dal 2004, 'undis par cent dai
abitants al cjale la television ogni ché altre
di par uns cuatri oris. Plui dal 60 par cent
dai Slovens al a la television vie cabli in
cjase, mintri il 54 par cent al a Internet
(apene parsore de medie de Union
europeane): une conferme dal nivel
tecnologjic tocjat dal pais nestri confinant.
La television di Stat si
manten midiant de publicitat
e 'abonament: cui che al 2
une tv al a di paialu ogni més
(cumd al ¢ di undis euros;
intun an si paie 132 euros,
plui che in Ttalie). Dut cas la
tv si cjape une buine part (il
o 54 par cent) dal total de
publicitat tai orghins di
informazion in Slovenie, che
I’an passat a an mot in dut
377 milions di euros.

La uniche agjenzie di stampe
e je la Sta (Slovenska tiskovna
agencija, ven a stai Agjenzie
di stampe slovene), paraltri
scuasi dal dut di proprietat
dal Stat.

Lis legs che in Slovenie a
rivuardin i miegs di
informazion a son a par cun
chés dai altris pais de Union
europeane. La Costituzion, fate buine tal
Dicembar dal 1991, e sigure la libertat di
opinion, di pinsir e di stampe; e tutele
ancje i dats personai e i dirits dai fruts. Tal
Jugn dal 2001 la Cjamare di Stat e a fat
passa la Leg sui media (Zakon o mediih),
che e a cjapat il puest di une leg dal 1994.
L'obietif di cheste norme al ¢ chel di
garant] il pluralisim, di evita i conflits di
interés e di norma la publicitat.

S |

I cuotidians in Slovenie: Delo (+Nedelo
dome di domenie) / Slovenske novice /
Dnevnik / Vecer / Finance / Ekipa /
Primorske novice

CHRISTIAN ROMANINI

L’avigni al e autoguvier

Interviste cun Roberto Dominici, assessor regjondl ae ricostruzion dal 1984 al 1988, par ricuardd la
ricostruzion dopo dal taramot dal 6 di Mai dal 1976 e resond su la ereditit di ché esperience

A son passats 31 agns di ché sere dai 6 di
Mai dal 1976, cuant a lis 9.06 sore sere
I’Orcolat, come che la nestre int e clame il
taramot, si & dismot sot de mont dal Sant
Simeon. Ma se chel event sismic a fo
ecezional pe fuarce e de distruzion che al
provoca, inmo plui grande e fo la opare di
ricostruzion dal Fritil taramotat, che in
pocs agns al resuri di une situazion tragji-
che come pogjis.

Chest esempli al fo batiat“model Fritil” pes
particolars condizions che a permeterin
une straordenarie sinergje tra ducj i sogjet
e lis istituzions impegnats ta cheste azion
coletive par torna a meti in pits la nestre
regjon.

O vin ricuardat chei agns cun Roberto
Dominici, assessor regjonal ae ricostruzion.

Ce ricuart aial de ché esperience?

Nol bastares un libri par descrivi chei agns.
A jerin timp trements, dificii, par cierts
aspiets ancje tirats: la int a sburtave par vé
rispuestis; no jerin esperiencis precedentis
par vé un riferiment, anzit, chés che o
vevin a jerin pal plui negativis; o savevin ce
che no vevin di fa, ma o vevin di defini “il

ce fa”.

Cuai sono stats i principai ponts dal
“progjet de ricostruzion”? Te emergjence
o vin fat sieltis fondamentals: “prime lis
fabrichis, dopo lis cjasis e dopo lis glesiis”
al ¢ stat il principi che ducj o vin condi-
vidiit; i pafs a vevin di torna st “dula che a
jerin” e “cemiit che a jerin” par che il tara-
mot nol scancelas la anime dal Fridl; o vin
sperimentat il prin c4s di decentrament dal
podé, stant che il Stat, che si ¢ dimostrat in
ché ocasion “galantom”, al a delegat i
podés a la Regjon e ai Sindics; la clime di
profonde e serie colaborazion politiche
devant di chest event catastrofic e a fat
deventa la ricostruzion un moment di disvi-
lup des comunitats (istituzion de
Universitat, autostrade Udin-Tarvis, la
dopleament de linie ferade Pontebane, font
di rotazion pe agricolture e vie indevant).
Ma la liste e podares jessi cetant plui
lungje...

Une ricostruzion gjestide in autonomie...
Esat: cheste e je stade la sielte che a a
permetiit di vinci cheste sfide. No vin fat di
bessoi, stant che o vin vt la solidarietat di
dut il mont, ma lu vin fat decidint achi,
noaltris cui nestris cjafs in autonomie. I
nestris parlamentars a an saviit visasi di jessi
prin di dut furlans e a an tigniit i rapuarts
cun Parlament e Guvier, in maniere unide.
11 Consei Regjonal al a lavorat cun fuarce
produsint une cuantitat grandonone di
normis e lecs. La Zonte Regjonal e je stade
pronte e atente tal coordena e meti in vore
lis azions necessariis. E i Sindics cun
passion, sens dal servizi e diligjence a an
vuidat i 16r pals, puartantju fir des maseriis.

Dut chest saressial inmo pussibil? 11
prof. Geipel de Universitat di Munic, che al
a analizat la opare de nestre ricostruzion, le
a definide “miracolose” intune s6 publica-
zion. Il prof. D. Alexander de Universitat
dal Massachussets, cirint lis resons di chest
suces, al aferme che dut al ¢ stat pussibil
parce che “si a rivat a cred une sinergjie ben
coordenade tra culture, politiche e tecno-
logjie”. O pensi che se i furlans si visaran di
cheste esperience e di cemiit che si a rivat a
vinci la sfide, no varan di vé nissune pore:
dutis lis sfidis si puedin vinci, cirint di ripeti
ché particolars condizion di cooperazion.

I NUMARS DAL ORCOLAT

Ce saressial di fa “vué” par no pierdi
la memorie di ce o vés fat “ir"? Al
covente fat un “font archivistic”. La
propueste e je za stade fate, ma nissun le
a inmo cjapade su. Tancj protagoniscj di
ché straordenarie pagjine de nestre storie
no son plui: a son passats 31 agns e lis
gjenerazions a corin cun 16r. La Regjon e
vares di fa nassi une fondazion vierte a
ents publics e privats par meti dongje dut
il material di memoriis e esperiencis che a
an permet(it al Fritl di torna a parti. Al &
un at doviit ancje tai confronts de tante
solidarietat rivade di dute Ttalie e di dut il
mont e che e a sostignit il Fridl tara-
motat.

Cemiit si puedial lei cheste espe-
rience, par movisi pal avigni? Cu la
ricostruzion il Fridl al a dat a ducj prove
de s6 capacitat di autoguvier, responsabil
e produtif. Il Fridl, fuart ancje di cheste
esperience adun cu la s6 storie e la s6
anime autonomiste, a vil che lis comu-
nitats locals a sedin metudis tes condi-
zions di autogovernasi cun competencis e
miegs adats. Un autoguvier che, te unitat
regjonal, al & un interés de nestre int e
parce no ancje de Regjon stesse. E par
chest la Assemblee dal Fridl e je il pont di
partence.

Magnitudo 6,4 de scjale Richter, cuasit 1000 muarts, 3000 ferits regjistrats,
100.000 personis cence un cuviert par parasi, 75.000 cjasis ruvinadis,
18.000 cjasis sdrumadis, grancj dams aes oparis publichis , dut il sisteme
produtif in crisi, cu la pierdite di 18.000 puescj di vore, 137 comuns colpits,
distrut o comprometit il patrimoni artistic, cultural e di cult, 40.000 perso-
nis che vie pal Unvier 1976-1977 a son stadis trasferidis su la riviere adria-
tiche, intant che a spietavin al fos tornat a tira su un cuviert tal 16r pais.

ROBERTO DOMINICI

al & stat assessor regjonal
ae Ricostruzion dal 1984 al
1988. Dopo agns di impegn
tant che conseir comunal,
al rive in Regjon dal 1978, li
che al a incarghis
impuartantis e al reste
fintremai al 1993. In di di
vué al & component dal
grup di coordenament dal
Comitat pe autonomie e il
rilang dal Fridil.

1976: memorie e medaiis

DREE VENIER

I taramot al sdrume, i furlans a ricostruissin. Dal 1976 la tragjedie furlane e tmpresionad dute Italie e
tante e fo la solidarietit pandude pal nestri popul. Cussi al fo ancre di bande dal mont de art. Piero
Monassi nus conte il cis des medaiis e di cemiit che chest al a puartit a la creazion di un museu a Buie.

Piero Monassi al ¢ un esponent de grade
tradizion medaistiche di Buie che e svante
ben doi diretors de Zeche dal stat talian.
No nome artist, al a ancje viit il mert di
invia la creazion dal museu de medaie. O
sin stats a cjatalu e nus a contat dal so lavor
che al ¢ ancje — e tant — la 56 passion.

Sior Monassi, lui al lavore a Milan,
lontan di Buie. Ma la tradizion dal so
pais lui al & rivat a puartale fintremai
chi Si, cul Fogolar a Milan o vin organizat
une mostre uniche in Italie.

Che nus conti...

Dal 1996, pai 20 agns dal teremot e pal
aniversari dal Fogolar di Milan o vin pensat
di organiza alc. O vin tirat st une mostre
sul taramot a Vencon e jo o ai proponiit
une mostre di medaiis.

Mi soi visat che tal Setembar Otubar 1976
a Udin si jere tignude la trienal de medaie
di art, che cumo al & di un pieg che no si
fas plui. In ché volte al & sucedit che passe
30 artiscj a realizarin une medaie pal
taramot. Mi veve impressionat che tancj
artiscj no furlans a vessin dedicat une opare
a la tragedie furlane. Une robe che tal
cjamp no je sucedude plui e che e mostre
Iafiet e la solidarietat che a son stadis pal
nestri popul. Vie pai agns o ai cjatat
adiriture che e jere une medaie che e
meteve insiemit la inondazion di Florence e
il taramot (1966-1976).

E cussi mi soi ativat e o ai domandat a chei
artiscj se ur leve di da lis medaiis par fa la
mostre. La adesion e je stade grandonone.

E chel isal stat il spont par crea il
museu di Buie? Si, la mostre e ve un
grant suces e la int mi domandave dula che
a jerin esponudis chés medaiis. Al ¢ clar
nol jere un puest: e jere la prime volte che
si metevin insiemit. Perd chest mi de il
sburt par proponi al comun di Buie di crea
il museu de medaie, viodude la grande
tradizion dal nestri pais. E cussi dal 1998 al
¢ nassit il museu che cumo al met adun
120 medaiis di 50 artiscj di dute Ttalie e 11
di Buie. E je une sezion didatiche creade di
me «cemfit che e nas une medaie» uniche

al mont e che mi a fat vé i
compliments dal diretor dai
museus Vaticans che al &
stat in visite a Buie.

Une mostre che no reste
nome ferme...
Si, chei che le viodin le presein

ator. Dal 2006 un estrat - 50
medaiis, une par artist - e je
lade a Rome e chest an dai 18
di Avril ai 6 di Mai cul titul
“Ché di: ai 6 di Mai dal

1976” e je lade fin a
Bruxelles, li de sede de

regjon Fritl-Vignesie Julie. La
ultime tape e sara a Brescie.

La medaie par
memorea pari Turoldo

Fondador dal museu de medaie

Piero Monassi , incisér e medaist, al &
nass(t a Buie. Al & a sta a Milan dula che al vif
e al lavore. Diplomat ae scuele di Art de Zeche
di Rome, tal 1966 al devente cjaf incisér dal
Stabiliment Artistic E. Pagani a Milan. Al & stat il
promotor dal Museu de medaie di Buie. Tant
che artist, a son tantis lis s6s medaiis comemo-
rativis a livel talian e internazional. Al a parte-
cipat a dutis lis esposizione de medaie dal AIAM
di Rome e da la FIDEM di Paris.

ALTRE OPARE DI MONASSI

Une resinte opare dal medaist Piero
Monassi e je stade la medaie par memorea
il decim aniversari de muart di pari Turoldo
tal 2002 (foto chi parsore). La opare e fo
comissionade dal comun di Sedean che le
presenta ai 17 di Mai di chel an, in ocasion
di une serade in ricuart dal predi poete,
mancjat ai 6 di Fevrar dal 1992.

. PN «Sis di mai 1976»
cetant e dopo a domandin di véle  piero Monassi, medaie

fondude in brong

SOT DE LINT

Il Museu di Art
de Medaie e
de Citat di Buie

Il museu al rapresente ancje dut il
teritori dulintor midiant testemo-
neancis archeologjichis e oparis
storichis artistichis. La esposizion di
medaiis di art e je nassude in onér
dai incisors che a an puartat il non
dal pais in dut il mont. Buie e svante,
di fat, ben doi diretérs de Zeche dal
Stat talian. La mostre si & insiorade
tal timp de presince di numeroris
oparis di artiscj innomenats in
cjamp statal e internazional.

Te sezion dedicade ai Mestris e ai
Incisors di Buie si aprofondis la
cognossince dai autors di Buie, te
part intitulade “Il taramot te medaie,
omag pal Fridl” si cjatin ritrats
events e emozions sul taramot dal
1976 in plui di 120 oparis di uns
cincuante artiscj talians.

Dongje des oparis il visitador al
pues ancje viodi cem(t che e nas
une medaie, de idee, ae fusion ae
fase di finidure, fintremai ae opare
definitive.

NO DOME MEDAIIS_Tal Museu e je
presinte une sezion che e descrif la
storie local midiant di reperts
archeologjics, testemoneancis
diviersis, panei didatics e filmats. A
fevelin di un teritori antic, impuar-
tant dal pont di viste strategjic za in
ete preistoriche, stant che al jere
passagc obleat par riva ae plane o la
di la des Alps.

SEDE_Il museu al & su la mont di
Buie in place Sant Lauring e si pues
visitalu: di Unvier Sabide e Domenie
des 15.00 aes 18.00; di Istat Sabide e
Domenie des 10.00 aes 12.00 e des
16.00 aes 19.00. Vie pe setemane si
pues prenota lis visitis far orari
telefonant ai numars 0432 960151 -
0432 960963.

Il museu viodat di far

gt

LEO VIRGILI

A Mortean un cartir simpri viert

Un impegn pai zovins, pe lenghe, pe musiche

“Il Cantir” al ¢ un nom plui che adat par esprimi il sprit che al
sburte cheste associazion/circul ARCI di Mortean. Come muradors
o artesans ancje i socis dal cantir no an pore di sporcjasi lis mans
par meti adun lis tantis iniziativis che inmanein dilunc dal an.

Par une panoramiche su lis ativitats di cheste associazion no si
pues no taca di Festintenda, il Festival rock plui seguit dal Fritl;
di simpri atent a un mix jenfri lis propuestis plui interessantis dal
panorame talian, i grups locai e cualchi buine propueste musical
foreste. Dut chest al continue a funziona in graciis di une costante
atenzion pe zovent(t di vué e dai presits il plui pussibil popolars.
Angje la lenghe furlane e je une des prioritats tal cantin des
ativitats culturals di cheste associazion. Il Cormér Salvadi al a di
fat une dople nature di festival e golaine di libris e cd. L'event al ¢

come i esperiments poetics e musicai di Lussie di Uanis dentri di
“Rivocs sul Cormdr”, il mitic fumut Sclabag o la ultime
produzion Verba Manent cha e met dongje le poesie rude di Raff
BB Lazzara e il sound acustic di Loris Vescul. Lis iniziativis dal
Cantir a continuin cu la tradizional Mostre dal Disc, lis
colaborazions cul mont associazionistic, cun Radio Onde Furlane
te organizazion dal stes Cormor Salvadi e cu lis diviersis
asociazions che a fasin riferiment ac comunitat argjentine in
progjets di poie ae ativitat des Madres de Plaza de Mayo e tancj
altris progjets di solidarietat direte. No podin dal siglir mancja lis
colaborazions cul teritori, rapresentadis de gjestion dal bar de
cjase pai anzians di Mortean, e la adesion aes tantis iniziativis
ecologjichis locals. Ma le sfide plui grande par cheste associazion e

nassit te suaze dai CjampS Public al «Cormér Salvadi»: cu lis ghitaris si ricognossin Lino Straulino (a gampe) e Loris Vescovo je rapresentade de

dongje dal Cormor di
Mortean e al propon lis
novitats plui frescjis de
produzion musical, teatral,
leterarie e
cinematografiche in
marilenghe. Ancje il catalic
des publicazions a nom
Cormdr Salvadi al met
dongje cetantis oparis che
a an vt une impuartance
central tal disvilup di une
gnove maniere di sinti e
dopra le lenghe. TI coletif
poetic dai Trastolons al 2
publicat cun Cormdr
Salvadi il s6 prin libri
“Tons Trastolons”, cussi

resinte incjarie pe
gestion de aree
demanial di Cjasielis
(ex servit(it militar),
dula che za di cualchi an
il Cantir al davuelg la
plui part des sds
iniziativis. Al & biel
pensa che chest spazi
vert une vore grant nol
sara plui doprat come
ltic di esercitazions
armadis, ma tant che
spazi public viert a fruts,
anzians e a dugj i zovins
che a partecipin al fuart
moviment cultural
metit in pits dal Cantir.

Un tai

che al sa
di blave

Une infamie! Un prejudizi cence
fondis! E sara ancje vere, maiil
taiut al banc di Festintenda al
continue a savé di medisinal
scjadit... Mortean, si sa, no je
masse famose pe cualitat de sé
produzion vitivinicule, tant che pe
produzion intensive di panolis! Al
e dal sigdr chest lic comun a vé
discjadenat une facile ironie che a
dure di vincjecuatri agns (cheste e
je la rispietabile etat dal plui biel

festival Rock dal Fridl).
Ancje se il comitat
organizatif al conferme
par siglir che Tocai e
Merlot a rivin des bandis
di Cormons, une des
zonis DOC par
antonomasie, chest nol
samee jessi avonde par
cambia la tindince a
ordena une bire frescje
a pene poiats tal banc. Ancje lis
condizions climatichis a son un
altri pont debul de kermesse di
Mortean. Za di tancj agns il
Festintenda si davuelg¢ jenfri Avril
e Mai, cuant che la Primevere e
vares di sclopa, ma dispeés al pues
sucedi che dilunc di un dai
classics concierts di Reggae la
fumate, 'umit e il pantan no
permetedin di gjoldisi une clime
dal dut caraibiche... anzit, in

seradis come chestis o soi siglir
che ancje Bob Marley al metares
su lis mudantis di lane! Ma restin
tal cantin enologjic. O cjati
personalmentri interessante
cheste ecuazion jenfri il savor dal
vin e la principal produzion di un
teritori. Se o lin dadr di cheste
maniere di resona il vin di Manzan
varessial di savé di siti¢c? Forsit
chest al &€ material bon par une di
chés vilotis cui noms dai pais....

A Maian ti taie le lenghe,

a Maran al sa di renghe

Ducj lu san, des monts ae grave
A Mortean a bevin blave

Jessint personalmentri un
frecuentador cronic di cheste
fieste mi rint cont che lis pesantis
declarazions sul vin di Mortean
contignudis in chest articul a
podaressin costami un embarc

total des bibitis al banc... O
provarai a corezi il tir disint che
ancje lis storiis come cheste a
contribuissin a pandi un fuart
sintiment di afiet de zoventat tai
confronts di Festintenda; un afiet
par ché atmosfere rilassade e pe
scletece di cui che al lavore di
tant timp cence pretesis cul unic
obietif di meti in pits une fieste pai
zovins.

Forsit e je propit la ande péc snob
e par nuie “cool” di chest event
che e permet aes storiis come
cheste di pandisi.

E je pardabon tante la mularie
che, come il sotscrit, e continue a
sintisi part di cheste fieste e e
continue a vivi Festintenda come
un spazi ancje so! Un spazi libar
che al fas zaromai part di
almancul tré cuatri difarentis
gjenerazions.

PAR CURE DE REDAZION

Pai abonats une patrie une vore «special»

Come che o podés lei simpri in ultime pagjine, La Patrie dal Friill e ufris ai abonats la opzion <abonament
special»: al presit di 30 euro- ven a stai dome 5 euros in plui dal presit normal - us din la pussibilitat di vé
une opare par furlan significative a presit une vore ridot. 1l regal sielzit us rivara a cjase par pueste, sore
nuie. In cheste pagjine o presentin une des oparis che o metin a disposizion.

Al torne Donald dal Tiliment: la vendete!

O sin contentons di riva a ufrius a presit special «Donald dal
Tiliment» di Stiefin Morat, il romang plui visionari de leterature
furlane resinte, publicat tal 2000 dal circul cultural Il cantir
(edizions Cormdr Salvadi) che in chescj dis al torne sot forme di
radiodram. La schirie radiofoniche, in 30 pontadis di 8 minits, e
lara in onde su la Rai regjonal tacant dai 14 di Mai, ogni di (di lunis
a vinars) aes 13.30. Produsude di Informazion Furlan, e je firmade
dal autor stes pe riduzion dal test, di Renato Rinaldi pe regjie e pal
montag, di Leo Virgili pes musichis e lis vos principals a son chés
di Andrea Collavino, Manuel Buttus e Giorgio Monte.

Une sclopetade pirotecniche datir ce che a disin i autérs, dula che
vos, musichis, suns e rumors a rinfuarcissin ancjemo di plui un test
che al rapresente un dai moments plui inovatifs e sperimentai de
lenghe furlane. Ma in Donald sperimentazion no viil di dificoltat, si
lu lei ridint di gust e ogni tant al limit des lagrimis. Peraulis
inventadis, reinventadis,

zuiant partidis di balon, un contadin che al vent ai “fighets” di
Udin lis verduris di un ort fat st disore di une discjarie di
refudums tossics, un neri che si plate intes gravis dal Tiliment, il
budiesac (une droghe fate cu lis budiesis) e altris sostancis

alterantis naturals, chimichis, sintetichis, informatichis. Un Fritl
visionari e psichedelic, devastat ma ancjemo vital soredut in gracie
de lenghe che al dopre Morat: nzultifurlane, come che le a definide
Laurin Zuan Nardin te recension su la Patrie. Precolize, furengjer,
vuarpas, cjotvin, trancuo... a son peraulis che no si cjatin in nissun
vocabolari furlan ma po stai che lis cjatarin in bocje ai furlans di
doman. E ancje i misclicaments cul sloven, il todesc, I'inglés, il
spagniil di Donald ju sintarin tun contest multirazial e multicultural
e alore parce no ancje multifurlan? I personags di Donald a fevelin
ognidun il 16r furlan o un furlan inventat e par il libri al & scrit inte

grafie normalizade, mostrant che si pues scrivi intune lenghe

discuviertis e misclicadis cun altris
lenghis in dialics sfolmenants che
a contin lis aventuris di doi
scopiats de Basse (Saco e Pidins) e
dai 16r incuintris cul paperut plui
famds dal marimont (Donald
Duck); vecjo, alcolizat e scoionat
cul mont pe vite dal caz che i a fat
fa so barbe Scrooge. Tal 16r
scalembri torzeona on the road i
doi sfolmenats a cjatin di dut:
bandis di hacker che a vivin
suntun tren sbandonat, bandis di
mafios che si dividin il teritori

Il Fridl tal etere

Lunari torzeon in Rai

«Il lunari», di Alessandro
Montello: cuant che la
RadioRai regjonal e fas
trasmissions in marilenghe che
a fevelin di modernitat. La
trasmission e je lade in onde di
Otubar a Fevrar la joibe aes 11
di buinore. O vin sint(it I'autdr
za tastierist e compositor dai
Flk e cumo gjornalist.

Sandri, ce progjet jerial?
L’an passat al jere plui un
lunari. O cjapavi i fats che a
sucedevin in setemane e ju
fasevi comenta a personags di
mé invenzion. Chest an si trate
di un viag tes capitals
europeanis. Simpri traviers la
esperience di doi personacs:
Guerrino e Odillo. Doi

laureats ma che a zirin la
Europe tant che operaris pe vie
de 16r dite di montag di stand
fieristics.

Cemit viodistu il furlan in
RadioRai?

Par me cui che al cure i
programs al ¢ dadir a fa un bon
lavor, tignint cont che la
programazion des fassis orariis
pal furlan le fas la Rai a Rome,
e duncje no je libertat di
programazion. Suntune base di
trasmissions cun temis
tradizionai, viodiit il target des

unitarie cence pierdi nuie
in creativitat e potence
dal test.

“Fuck you Saco!

Tu sés dut mat!”
“Yes, frut, ma nome 1
mats a puedin rivd
insom di alc!”

Stiefin Morat, Donald dal
Tiliment, Edizions Cormér
Salvadi, Circul Cultural Il
Cantir (Mortean, 2000)

pp. 140 cun disens di
Cristian Inzerillo

fassis orariis, si metin dongje
ancje programs di
sperimentazion come il gno o
altris. Un lavor a picui pas ma
che al & dafir a da biei risultats.

E cumo e rive la riduzion
radiofoniche di «Donald dal
Tiliment» di Stiefin Morat...
Cheste e je pardabon une
trasmission di chés plui
indevant, plui des més. No ai
sint{it nuie de opare, ma des
vos che a zirin si trate di un
prodot modernon e ben fat che
al fasara scjas.

REDAZION

Une babele di stimui a Sant Denél

Te citadine furlane a la fin di Avril si é davuelte une manifestazion siore di apontaments.
“Intersezions babelichis” e je stade une tré dis di incuintris, spetacui, dialic jenfri furlan, sloven,
todesc e talian. Un progjet pluriendl spieli dal proces di integrazion europeane.

La prime edizion di “Intersezions
babelichis” — che si & davuelte a
Sant Denél dai 18 ai 21 di Avril - al
¢ un progjet plurienal che, tal arc
di tré dis, al a metht adun sul
teritori di Sant Denél scritors,
poetis, personacs de culture,
gjornaliscj, musiciscj. La finalitat

e jere ché di fronta une
tematiche che simpri di
plui tai ultins agns, e je
datir a deventa il simbul di
un misclic social e cultural dal
nestri vivi di ogni di: il pluralisim
linguistic e il lavor di scritdrs che
te 16r esperience artistiche a an
scrit in plui lenghis.

LENGHIS PARADIGMATICHIS Laspiet
linguistic di une regjon e di un stat al ¢ une
sorte di paradigme dai problemis storics e
sociai che ché regjon o stat a an viviit. Al ¢
ancje une sorte di spie dai tancj problemis
dal mont di vué, che si esprimin dispés
come problemis linguistics. In chest sens al
baste pensa a la colonizazion e ai rapuarts
jenfri lis lenghis, ai grancj flus migratoris, a
lis tematichis di domini cultural a nivel
mondial che dispés si risolvin cu la
assunzion de lenghe dai dominants — ancje
cun cualchi esempli storic come il gréc dal
periodi elenistic, il latin, I’arabic dal mont
islamic, fin al inglés dai nestris dis, ma
ancje de situazion des lenghis minoritariis
in Fritil-Vignesie Julie, Catalogne,

Sardegne, Ocitanie e vie indenant.
Partint de considerazion che
chestis lenghis a varessin di vé
dentri dal proces di integrazion
europeane, al ¢ impuartant capf il
passag di une lenghe a ché altre
inte leterature (jenfri lenghis di
minorance e lenghis uficial,
intersezions linguistichis e
culturals intune persone che e
fevele e e scrif in plui lenghis,
proces di colonizazion
linguistiche e v.i.) e in particolar
I’Gs di plui lenghis di bande di un
scritdr inte s ativitat leterarie e
cultural. Chest proces, par un
scritor e un inteletual, al puarte a un
insiorament ancjemo plui significatif e
impuartant sedi a nivel coletif sedi a nivel
personal. Pont fondamental inte
organizazion di cheste manifestazion a son
stadis lis cuatri lenghis che si a deciddt di
comunica: furlan, sloven, todesc e talian.
I APONTAMENTS Une schirie di spetacui
e incuintris multilengai stimolants e
sperimentai, par esempli il spetacul
«Contimi il mont... percors jenfri lenghis e
culturis zontraviers lis flabis»
li che un grup di feminis forestis e di
chenti, adun cun musiciscj, a an tacat un
percors di narazion di flabis intes difarentis
lenghis par un public di adults. Tra lis
letoris Gislaine De Lourdes, Yvonne
Dohany, Paola Franceschini, Mirela

Heba. Opir reading a plui vos e plui
lenghis come «Leturis incrosadis 2»

Li che ators e autdrs — compagnats de
musiche di Lino Straulino - a anlet e a
interpretat pes classis des scuelis superiors
di Sant Denél scritors e poetis di fame
mondial. Tra i nons di chest apontament
Andrea Zoccolo, Leo Zanier, Cristina
Benedetti, Arianna Zani, Claudio
Moretti. Vie pe manifestazion si ¢ davuelte
ancje une taule taronde jenfri editérs
che a publichin in lenghis difarentis in
Austrie, Slovenie e Fritil-Vignesie Julie: une
conference trilateral che e a metiit a
confront chestis realtats editorials
confinantis e plurilinguistichis.

Sierade la sabide cuntune cunvigne dal
titul Lenghis che a murin e lenghis
che a nassin, un dibatiment a cjaval jenfri
sience, antropologjie, sociologjie sul teme
des prospetivis futuris des lenghis intes
societats e intes difarentis culturis.

Presints Diego Corraine de Universitat di
Nuoro e diretor de cjase editore Papiros,
Franco Fabbro Preside de Facoltat di
Siencis de Formazion de Universitat di
Udin, Marco Stolfo diretor dal Silce,
Gianpaolo Carbonetto dal Messaggero
Veneto. Giovanni Caprara dal Corriere
della Sera al ultim moment nol & podiit
intervigni di persone ma il so intervent al ¢
stat let: tra i concets plui interessants chel
che lis lenghis «a muerin cuant che a son
nome di podé e no plui di valors».

Cunvignis

LENGHIS MINORITARIIS,

La emigrazion e fas part de storie
di tantis comunitats di lenghe
minoritarie. Tra i emigrats I’Gs de
lenghe native si a svilupat in
maniere divierse a seconde des
tieris la che a jerin rivats, ma cun
cierts elements in comun: il leam
fuart des primis gjenerazions, il
slontanéasi des secondis e,
dispes, il recupar di interes des
tiercis. La difusion dai gnifs
mieg¢s di comunicazion e ufris
imprescj origjinai par valoriza i
leams di culture e di lenghe tra
regjons di divignince e comunitats

emigradis; imprescj che a perme-
tin di savolta la prospetive dal
vilag global a pro di une condivi-
sion bidirezional des esperiencis,
che i zove ancje aes comunitats
plui piculis. La cunvigne dai 19 di
Mai ali dal Cijistiel di Colorét di
Montalban inmaneade de
Comunitat Culinar dal FriGl adun
cu la Cooperative di Informazion
Furlane e cu la colaborazion de
Regjon Autonome Frill-Vignesie
Julie e fevelara di ce che al sucét
in Fridl e in altris realtats europea-
nis su chest cantin.

REDAZION
MEDIA, EMIGRAZION
PROGRAM Caroya (Argjentine) Emigrats inte rét 15.00
di Luca Peresson e (web 2.0, blog, media  Dibatit cu la
09.30 Carlo Della Vedova sharing, geotag, partecipazion des

Sallts des autoritats

10.00

Luca Peresson
(ricercjador de
Universitat di
Macerata, president
Centri FriGl Lenghe
2000)

Introduzion ai gniifs
media

10.15

Proiezion dal
documentari

Diari di viag: Colonia

(Entract/Informazion
Furlane 1999)

10.45

Glynn Williams
(linguist, Universitat
dal Gales, Bangor)
La politiche
linguistiche pai galés
in Patagonie

11.30

Christian Romanini
(redazion La Patrie dal
Fridal, blog il furlanist,
frialtv)

wiki...)

12.00
Buffet

14.00

Colegament in direte
cun Radio FM
Comunicar (Colonia
Caroya, Argjentine)

14.30
Videomessags
Par cure di fridltv

associazions dai
emigrats
Moderat di Max Mauro

15.45

Proiezion dal
documentari

Diari di viag: Charleroi
(Belgjiche) di Luca
Peresson e Carlo Della
Vedova (Entract 2006)

16.15
Dibatiment cul public
e conclusions

LAURIN ZUAN NARDIN

Il De profundis cumo ancje par talian

La opare di pre Toni Beline e je stade voltade pal podé jessi lete e cognossude

ancye fur dat confins de Patrie

Un om che si met a confessasi al ¢ simpri une
persone che e inspire simpatie o, almancul,
solidarietat. Sintiments positifs, intune peraule, che
a disponin a une scolte comprensive e partecipade.
Se la confession e je fate pal mieg de scriture, il
rapuart al & ancjemo plui ingredeat, par vie che
cui che al confesse al & un, ma i destinataris a
son tancj, no ducj disponfits a scolta inta ché
stesse misure, no ducj uniforms, nancje ducj
contemporanis. Alore la confession no
impegne chel che si confesse dome une, ma
plui voltis: ogni volte che cualchidun al

cjapara in man il so scrit e sara une gnove
prove, un rignuvisi dal judizi. I’argoment de confession
in leterature al & pluitost visitat. A vegnin subit iniment Lis
Confessions di S. Augustin, Les réveries du promeneur solitaire di
Jean Jacques Rousseau. Slargjant un poc il concet, dute la
monumental A la recherche du temps perdu di Marcel Proust no je
nuie altri se no une lungje e detaiade confession. E, inta chel stes
periodi storic, plui o mancul, si loghe ché confession straordenarie
e lucide che e je il De profundis di Oscar Wilde. Pre Toni Beline al
partis propi di culi, par contanus il so personal De profundis, de sd
amirazion par chel picul libri Wilde, gjeni maladet e cjaviestri,
esempli negatif di ce maniere che une vite NO si a di vivile, e plir
in stat di dai vite e forme a une des oparis plui altis, plui
profondis, plui coragjosis, plui lucidis, plui religjosis, plui
poetichis e profetichis che ment umane e vedi concepit (p. 9)
Naturalmentri il contest, in rapuart a Wilde, al ¢ dal dut difarent,
nol podeve sedi plui difarent: di une bande un om che al a mitt
la estetiche intal puest de etiche e al a viviit di conseguence, fin al
pont di precipita inte abiezion e che, dal font di cheste abiezion,
al fas nassi la s&6 meditazion; di ché altre un om di Diu, cult6r de
peraule sacre, inemorat dal so popul e de s6 lenghe, precipitat no
inte abiezion, ma, une vore plui semplicementri, inte malatie. No
si a di lassasi influenza masse dal paralél Wilde-Beline, parce che
la confession di pre Toni e va lete in se, cence vé intal cjaf lis
pussibilis analogiis cu la vicende dal gjeni inglés. Si trate di une
confession che e compuarte domandis, une in particolar, che
Beline nol esite a fasi sul biel inprin: ce maniere concilia la
inmagjin di Diu bon cul mal che al ¢ intal mont. Argoments
teologjics che a dan I'inzirli, sicu il libar arbitri e la
predestinazion, che I'autor al tocje cu la man sigure di cui che al
sa di ce che al fevele. Ma il discors nol reste 13, al contrari si cale
subite in esperiencis umanis une vore inmanentis e lu fas cuntune
partecipazion fiir di usance, ancje intai confronts di chei che no
crodin, cuntune umiltat simpatetiche che, salacor, no si
spietaressisi de bande di un teolic. A p. 29 la Sule, fuarte femine
di Treli, pais de Cjargne dula che pre Beline al a viit esercitat i
prins agns dal so ministeri, e a peraulis desdegnadis par no di
blasfemis cuintri di Diu. Si spietaressin un pinsir di comiserazion
o di pietat, se no di condane (cemiit si puedial blestema Diu in

cheste maniere?). E invezi no. Il plevan al

plee il cjaf: La rispueste e je stade di une
clarece e di une dignitat che mi an lassat
scaturit e edificat. Ategjament gndf, inedit intai

confronts des robis de religjon. Che al torne
ancjemo: cuant che, dal ospedal, al mande a
saluda i parochians e si premure di precisa “ancje
chei che no vegnin a messe”. E po cuntune
riflession une vore profonde: cuant che al dis che
la religjon, in plui di sedi une rispueste a la
domande di infinit dal om, duncje proietade sul di
1a, sul daspo de vite, e je ancje un jutori une vore
impuartant a vivi ben la vite dal di ca. No dutis lis
paginis a an la stesse intensitat, ni no podevin véle. Cul

14 in devant dal conta des vicendsis, si visin che si anime

une verve polemiche che e nus rint 'autor salacor mancul profont,
ma ancje plui dongje dal pont di viste uman. E je la verve dal
crodint vér che si compagne a ché dal citadin sensibil e passional,
che al rive a da fir sgarnufs dal numar un aes istituzions, e in
prime la Glesie che lui al cjape part, ma che nol rive a tasé lis sos
contradizions, lis debeltats, lis meschinitats. Un libri comples,
duncje, un libri che al da di rifleti e magari ancje che al fas rabia
in cierts moments. Ma, dut cas, un libri vér. E Gianni Bellinetti,
un che di culture si intint e ancje di leterature e ancje di
psicologjie umane, si a fat une domande: jerial iust e ancje
momentds che un libri cussi al ves di vé devant di se dome
'orizont stret dai letors furlans? Che, come che si sa, no son tangj,
cualchi miar, dadr di ciertis stimis vonde gjenerosis (parcé che, no
dugj i fevelants a son usits a lei il furlan...) Bellinetti, venit
“deventa furlan” (cussi al a titul un so libri dal 2004), al a pensat
di no, che nol jere ni just, ni momentés. E al a fate la traduzion
che culi si propon. “Tradurre € un po’ tradire”, si dis par talian e
il tradutdr lu sa benon. E il libri, la lungje e circostanziade
riflession di pre Toni e podeve sedi pensade e esprimude dome
inte fuarcose e lusinte fevelade furlane. Rindi par talian, plui che
la letare, il spirt di cheste scriture cul sens di angosse che a voltis
al ven fiir, ma subite superat di une fede problematiche, ma salde,
tant plui salde in tant che plui problematiche, no jere une
scomesse semplice. Ancje parcé che si trate di une prospetive dute
gnove: il furlan scrit e je une lenghe di rivade des tradizions, no
lenghe di partence. Almancul fin cumo al & simpri stat cussi (o
cuasi). Se cumo cualchidun al sint la necessitat di fa cognossi la
produzion scrite furlane a di un public plui slargjat dai
furlanofons, al vil di une robe sole: che ché produzion e je di un
nivel rimarchevul, significatif. Ai letors il judizi. Cui che al scrif
chestis riis, che chest lavor lu a viodiit a nassi e po seguitat inta
moments di elaborazion, al po afirma che la scomesse e je dal dut
vinte. Par vie che, par di la de lenghe, par di la dai estris, des
cunvinzions e des sensibilitats diviersis, chest libri, che si lu lei par
furlan o par talian, o che si lu lei, parfin, cui voi di un agnostic, al
reste un biel inmi a la vite.

CHRISTIAN ROMANINI

Ce ise la fieste de Europe?

A7 9 di Mai si ricuarde il prin discors politic li che al comparis pe prime volte il concet di Europe:
la «declarazion Schumany, dal non dal ministri francés pai Afdrs forescy tal 1950.

Cjalant sui lunaris la date dai 9 di Mai, si pues cjata
“Fieste de Union Europeane”. Plui di cualchidun si
domande ce che al ¢ sucediit ai 9 di Mai e cual che al
¢ 'an che al a segnat cheste aniversari. Di fat no ducj
a san che ai 9 di Mai dal 1950 e je nassude la Europe
comunitarie, propit intun dai moments plui critics de
storie resinte, cuant che la pore di une tierce vuere
mondial e scjafoiave dut il continent.

Ta ché zornade a Parfs la stampe e jere stade clamade
al Quai d’Orsay, sede dal Ministeri dai Afars forescj,
par une comunicazion une vore impuartant.

Robert Schuman, il Ministri francés titolar dal
ministeri, al taca a esponi il so document che za des
primis riis al marche a clat lis sds
finalitats: “La pas mondial no
podarés jessi salvade cence une
iniziative creative che e sedi ae
altece dai pericui che nus menacin...
metint in comun ciertis produzions
di fonde e istituint une gnove Alte
Autoritat che a decidara in maniere
vincolant par France, Gjermanie e
chei altris pair che a aderiran a
chest progjet, a saran fatis su lis
primis fondis di une gnove
federazion europeane pe tutele de
pas”. Cun chel document e nasseve
une istituzion che e deve lis regulis

Robert Schuman

pe gjestion e il control dal cjarbon e dal acar, doi
elements di fonde par cualsisedi potence militar. Ta
chei agns cheste condivision e significave volé taca
une percors rivoluzionari, stant che dut il continent al
jessive des tragjediis de seconde vuere mondial. Dal
1985 ché date e ven ricuardade come la Zornade de
Europe par podé rignuvi an par an chel spirt di
solidarietat e pas che al nassé propit tal indoman di
un periodi di contrascj spavent6s. In di di vué la
integrazion no je inmo scontade e tancj a son inmo i
aspiets di miora, ancje par chel che al rivuarde la
tutele dal patrimoni linguistic dal nestri continent. Ma
cence chei 9 di Mai dal 1950, nol sarés nancje stat
I'impuartant percors che al a
puartat a dute ché normative a pro
des lenghis mancul pandudis: “La
Europe e je ¢ plurilengal e lu sara
simpri, I’aprendiment des lenghis
al ufris une oportunitat ai citadins,
ognidun al ¢ in stat di falu”.
Chescj tré messic a nassin de
Europe e forsit no ju varessin mai
sint{it se ai 9 di Mai dal 1950,
intun dopomisdi a Parfs, no si ves
tacat a fevela di Europe dai Popui,
come uniche strade pe pas e pe
integrazion tra i diviers stats che a
componin il nestri continent,

Biografie

Robert Schuman al nas a
Clausen in Lussemburc di
gjenitors de Lorene.

Po dopo la famee e torne
te regjon di origjin, che in
ché volte e jere in
Gjermanie. Si forme tal
sisteme scolastic todesc
fin a indotorasi in juri-
sprudence a Berlin.
Finide la prime vuere
mondial la s6 regjon e
torne in France e lui al
tache la so6 cariere politi-
che e tal 1919 al é in
Parlament francés come
deputat de Mosele.

Vie pe seconde vuere
mondial al & perseguitat e
dopo di jessi rivat a
scjampa de presonie, al
jentre te resistence fran-
cese. Dopo de seconde
vuere al devente famés:
al & Prin Ministri francés
dal 1947 al 1948 e Ministri
pai Afars forescj dal 1948
al 1952. Ta chei agns al
stat protagonist di dutis
lis negoziazions che a an
puartat ai tratats interna-
zionai plui impuartants
(Consei de Europe, Ceca,
Par Atlantic...)

Dal 1958 al 1960 al é stat
il prin President dal
Parlament European, che
lu @ nomenat, ae fin dal
so mandat, pari de
Europe.

Il libri

Lenghis
minoritariis
e unitat
europeane

Inte zornade che e celebre il concet di
Europe, al devente impuartant e signifi-
catif ricuarda la opare di Marco Stolfo,
che e lei il teme de integrazion europeane
midiant la tutele des lenghis minoritariis.
L'autor al met la s6 atenzion su la
Risoluzion suntune
Cjarte des lenghis e
culturis regjonals e
suntune Cjarte dai dirits
des minorancis etnichis,
fate buine dal Parlament
european ai 16 di
Otubar dal 1981. 11
document, cognossit
ancje come Cjarte di
Strasburc o Risoluzion
Arfé, dal non dal

Europarlamentar socia-

M

LINGUE MINORITARIE
~E UNITA EUROPEA

list Gaetano Arfe che al fo il relator di
chest norme, al fo la prime significative
cjapade di posizion di un orghin comuni-
tari a proposit di cheste cuestion.

1l valor de Risoluzion Arfe al ¢ inmo plui
grant se si pense che il Parlament che le a
votade al ¢ il prin a jessi
stat elet a sufragji univer-
sal tal 1979. 1l libri di
Marco Stolfo al marche in
maniere clare la impuar-
tance strategjiche de tutele
des lenghis minoritariis pe
costruzion di une Europe
pardabon “unide te divier-
sitat”.



Nazions

CHIARA SEGRADO

Su la vie dal Gaelic

Viag in Irlande, tra Nord dal Ream Unit e il Sud dal Eire

La isule che noaltris o clamin Irlande e je
dividude dal pont di viste aministratif in
doi teritoris. Doi tier¢ de isule a costituissin
la Republiche Irlandese o EIRE e chel altri
tierg, la Irlande dal Nord, al fas part de
Grande Bretagne. La Republiche Irlandese,
che e a par capital la biele citat di Dublin,
e conte uns 4,2 milions di abitants e une
economie floride e moderne. La Irlande dal
Nord, creade come regjon de Grande
Bretagne tal 1920, e a come capital Belfast
e une popolazion di pdc plui di un milion e
mieg di abitants. In comun, lis dés Irlandis
a an la lenghe tabaiade: no dome I'inglés,
ma ancje il gaelic, o irlandés. Chest ultin,
lenghe nazional dal EIRE secont la
costituzion e dal 2005 lenghe uficial de
Union Europeane, al ven tabaiat ca e la
ancje te regjon inglese.

Cheste lenghe, che e veve riscjat di murf tal
XIX secul, par fortune cumo e scomence a
jessi ricugnussude e tutelade. Di fat, tal
timp de industrializazion, la int che e
viveve tes campagnis e jere cussi puare che
e veve di cirl fortune tes citats, la che par
cjata lavor si veve par fuarce di impara
I'inglés. E cussi il gaelic al jere deventat la
lenghe dai puars, dai contadins e dai
pescjadors e planc planc I'inglés al veve
scomegat a sostituilu. Tal 1835 un
censiment al veve calcolat che l'irlandés al
jere tabaiat di 4 milions di personis, numar
che al leve ju a 680.000 tal 1891. Tal 2002,
il 43% de popolazion al diseve di tabaia il
gaelic, ven a stai un milion e mie¢ di
personis. Tra di 16r, no plui di 700.000 a
son di marilenghe gaeliche; ducj a son
bilengii e a tabain sedi I'irlandés sedi
'ingles.

La lenghe dut cis e je vive: i segnai pes
stradis a son bilengai, e intes comunitats
ricognossudis par le¢ come zonis a
maiorance gaelofone, lis “Gaeltacht”, a son
adiriture dome par irlandés. 1l stes al val
pai documents publics e lis targhis
comemorativis. Altris insegnis, come par
esempli chés dai ristorants, a son in gjenar
dome par inglés. L'irlandés al & insegnat
ancje tes scuelis come materie obligatorie

cence jessi perd considerade argoment di
esam e tes universitats come par esempli la
National University of Ireland di Galway,
specializade tal insegnament de lenghe
gaeliche. Cheste lenghe, pdc doprade tal
cumierg e tes aziendis e je invezit doprade
dai academics, dai inteletuai e dai artiscj.
La vite publiche si davuelg in gjenar par
inglés, lenghe dominante ancje tai 77zass
media. A son pero ancje radios che a
trasmetin dome par irlandés come Raidié
na Gaeltachta (statal) e Raidié na Life
(privade) e un canal televisif, Tezlifis na
Guaeilge. A esistin ancje publicazions par
gaelic e dutis lis lecs a son scritis tes dos
lenghis. Grazie ae fame di artiscj aromai
considerats internazionai, la lenghe e la
culture gaelichis a an viit une difusion
mondial. Un esempli su ducj, la cjantante
Enya, che e cjante: “Saol na saol, Tts go
deireadh. T4 muid beo Go deo. Saol na
saol, Tts go deireadh. T4 muid beo Go
deo”. “Vite di vitis, scomencant dal
principi. No o sin simpri vifs, par simpri.
Vite di vitis, scomencant dal principi. N6 o
sin simpri vifs, par simpri.”

Voléso impara il gaelic? Internet al ufris la
pussibilitat di falu on line. Lait a viodi chi:
http://it.wikibooks.org/wiki/Corso_di_gael
ico_irlandese

www.gaelico.net

ELEZIONS IN SCOZIE

Gnovis

Il pés des minorancis linguisti-

chis tes elezions in France.
Ségoléne Royal, Francois Bayrou, e il vert
Dominique Voynet, candidats pe presiden-
zials in France dai 22 di Avril, a an dite che
in cas di elezion, a judaressin lis minoran-
cis linguistichis e a ratificaressin la cjarte
europeane pes lenghis minoritariis, la
“European Charter for regional or Minority
Languages (ECRML).” Il candidat conser-
vadoér Sarkozy no si declare contrari al
insegnament des lenghis minoritariis, ma
tal stes timp al a dit che nol firmares la
ECRML se al ves di deventa president.
(Ch.S)

Scuelis di breton: i finanizia-

ments dal stat ancjemo no rivin
Diwan e je stade creade tal 1977 come une
associazion di scuelis di lenghe bretone.
Chestis scuelis, ricognussudis di bande dal
ministri pe educazion Lang tal 2001, a
varessin vit di jessi finanziadis par le¢ dal
Stat. | finanziaments no son mai rivats
stant che il Consei di Stat al a fin cumo
blocat la leg e ur tocje aes fameis di paia
lis spesis par manda i |6r fis intes scuelis
Diwan. In cinc mil a son lats in place ai
prins di Avril par protesta cuintri la
mancjance di fonts pes scuelis di lenghe
bretone. (Ch. S)

Une tesi in marilenghe in

Finlandie

Marja Liisa Olthuis, une studentesse finlan-
dese che e studie li dal istitit Giellagas
Institute de universitat di Oulu, e je stade la
prime a scrivi e discuti la s6 tesi di lauree
in sami, une lenghe minoritarie finlandese.
Part de discussion e je stade fate ancje par
finlandés. Il titul? Chel al € par inglés:
“Species names in Inari Saami: A history of
the popular names of birds and mush-
rooms and methods for creating new
names for species”. |l studi al rivuarde la
origjin dai nons in sami di speciis di uciei e
foncs. (Ch.S)

Stant che cuant che a son stadis lis Laburiscj

elezions in Scozie il numar al jere in ~ Scottish National Party
stampe, o zontin chest picul scheme Conservadors

cu la liste di ducj i partits che a par-  Liberai

tecipin. Us invidin a meti voaltris la
percentdal otignude di ogni partit.
Tant par visasi che a jerin, e par fa il
pont... insiemit.

Verts de Scozie
Socialiscj Scozés
Solidarity

Scottish Senior Citizens

Independents



Patrie tecnologjiche

DREE VENIER E STIEFIN TABOGHE

Video e internet. Ce dal Tube sucedial?

Interviste su video e web cun Fulvio Romanin, alias Redd Kaa, rapper furlan membri di grups come
Madrac e DIh Posse. Ancje videomaker e webdesigner, recentementri un video dal so grup fat di lui al
¢ jentrit in programazion su All Music, discuviert in internet su YouTube.

Fulvio

Romanin
ReddKaa

Fulvio, nus contitu cemit che e je lade
che cui Madrac o sés rivats su la emi-

tent musical taliane All Music? No mi
sarés mai spietat une robe dal gjenar. 1l
video («Who'’s the king», toc par talian e
inglés, ndr) lu ai fat al computer messedant
cul program After Effects, ma cence nissu-
ne ambizion se no ché di sperimenta. Lu ai
fat viodi ai miei amis dal zir musical metin-
tlu su YouTube (sit che ti permet di cjama
st video gratis ndr) e un di 16r lu 2 mostrat
a All Music. Al ¢ plasiit e a an decidt di
metilu in programazion. Incredibil, cun
dugj i contats che
o0 ai o sai che al &
dificilon riva a
jentra in contat
cuntune television
nazional, chestis
robis pal solit no

sucedin mai!
valé su chés altris.

E duncje, intun

ciert sens sestu stat lanciat di YouTube?
Ise vere che lis plateformis gratuitis par
cjama video - viot ancje MySpace - e a
son daiir a fa la fortune di tancj autérs
scognossiits? Chest al ¢ dal dut di viodi,
tal sens che di sigiir se tu sés su YouTube
di cualsisei bande dal mont ti puedin viodi.
Nol ¢ dit pero che lu fasin, parce che no ti
cognossin. Chei di All Music a savevin dula
cjata il video: mi & coventat come vetrine,
no ai viit di mandaial. Il dificil al & propit
chest: fa savé che tu sés intun ciert pont de
rét e chest nol ¢ par nuie facil e dispes dal
dut casual. A son video midr dal gno che

Traviars i blog e je diur a
coltisi une classe di
personis che si usin a scrivi
une idee e a 4 ['esercizi —
traviars dal dialic — a fdle

magari a son stits viodts 5 voltis, un video
magari di no grande cualitat al rive a vé
centenars di miars pai plui diviers motifs.
In some par fasi viodi o i vill tante fortune
o al covente un lavor di autopromozion
une vore faturds: al ¢ dificil che un al vegni
di plante fir a scuvierziti.

Come Madrac o vés ancje un sito su
MySpace. Cualis sono lis diferencis
jenfri MySpace e YouTube? La logiche e
je dal dut difarente, pur tratant il video ducj
i doi. YouTube al ¢ il media «television»
declinat in internet. La ispirazion e je ché:
un al pues viaza di un video a chel altri o
par argoments o
par similitudinis
fasintsi une sorte
di zapping. Ancje
come che a son
cjamats i video -
in maniere dal
dut casual e no
par classifiche di numar di coments o
visions — al puarte a fa viodi il plui pussibil
di dut. Su MySpace invesit te td pagine tu
puedis cjama video, tescj, musiche, link
variis. Al rispuint a un concet di community
virtual: tu sés tu che tu ti
mostris a chei altris e tu ju
contatis. Ancje 'aspiet grafic al
pant cheste intenzion: in
YouTube al ¢ dal dut
preimpostat, su MySpace
ognidun al a la pussibilitat di
fasi une pagine difarente parce
che al ¢ une vore versatil. Il
miec di comunicazion ideal par un fantat: al
rispuint a la 16r esigjience di fasi viodi
diviers, e pai zovins «nerd» (monomaniacos
tecnologjics ndr) che a puedin sfogasi
zuiant cun video, grafiche, musiche...
Pense che in Coree dal Sud, che dal pont di
viste tecnologjic al ¢ un pais une vore
avanzat, il 98% dai zovins sot dai 25 agns al
a une sorte di MySpace sul celular. I1 98%!

pero che lu fasin

Ma duncje di ducj chest gniifs miecs
isal MySpace chel dal futar? Cuai
resistarano? No, no crot chel. O crdt che
MySpace al sedi une mode come che jere

Se tu sés su You'Tube di
cualsisei bande dal mont

t1 puedin viodi. Nol é dit

Fotograms
dal video
«Who'’s
the king»




http:// www.myspace.com/madrac

ché dai «fotoblog», che a vevin ducj e che
cumo a mantegnin in pdcs. O pensi che al
resistara YouTube par vie che e je une
costule di un media sperimentat come la
television. Al & media plui comprensibil,

duncjeal &pluifacil ;) 1 1008 00 sin in stdr
che al resti «di

masse». E simprisul @2 ¢api ce che al suceét.
cantin de web tve al  LZs robis si evolvin cun
¢ dafir ariva Joost,  speltece straordenarie.
une sorte di YouTube

che al puarte gratis la
tv a alte definizion in internet.

E i blog? Pal stes motif o pensi che a
resistaran i blog, che a rapresentin une
robe alte come la scriture tal mont web. T
blog a an il plus insostituibil: il coment
critic

Par di la veretat a frecuanta i blog no mi
samee che la int e sedi usade tant al
coment critic, a ‘nt scrivin di chés... Ma
o sin dadir a usasi! E cheste e je une vere
rivoluzion. Ancje nome un Sms al & un
esercizi di scriture e di vierzidure al mont
che prime nol jere. Traviars i blog e je daur
a coltasi une classe di personis che si usin a
scrivi une idee e a fa 'esercizi — traviars dal
dialic — a fale valé su chés altris.

Tal futiir blog e YouTube, alore... A dila
veretit no scometares su nuie: par me in di
di vué no sin in stat di capi ce che al ¢ dafir
a sucedi. Lis robis si evolvin cun sveltece
straordenarie. E a proposit di gntf media e
je bielza rivade une gnove rivoluzion:
«Second life» il program che al ricostruis
un altri mont virtual
dula che tu puedis
jessi un altri e fa
altris robis rispiet a
la t6 vite real. Jo mi
soi iscrit za di
cualchi més e no
steit a crodi che al
sedi tant virtual:
tant par di, si pues vuadagna bégs reai e il
zir di afars al & datir a slargjasi une vore di
corse. ..

Pense che in Coree dal
Sud il 98% dai zovins
sot dai 25 agns al a
une sorte di MySpace
sul celuldr. 11 98% !

Youtube

Fondat tal Fevrar dal 2005 par man
di Chad Hurley, Steve Chen e Jawed
Karim, YouTube al ¢ un sit che al
permet a ducj i utents regjistrats di
meti online (fa 'upload) di videos in
format flash. Dugcj i servizis a son
gratis e i visitadors dal sit a son passe
20 milions ogni més. Ogni di a vegnin
visualizats plui di 100 milions di
videos e a vegnin zontats 70 mil gnifs
filmats.

Intal Otubar dal 2006, dopo a pene
un an e mieg¢ de sO nassite, YouTube
al & stat comprat di Google par 1,65
miliarts di dolars.

Myspace

Nasstt tal 2003, Myspace al ¢ il plui
impuartant sit di social networking.
Al cuart puest assoldit tra i sits plui
impuartants dal mont (dopo di
Yahoo!, Google e Microsoft) al conte
plui di 60 mil utents iscrits e al fas
part dal grup News Corp di Rupert
Murdoch. Par jentra inte comunitat
di Myspace al baste iscrivisi di bant,
prepara il profil personal che al lara
subite online e invida i amis a viodilu,
a scrivi parsore, a cjala i filmats o a
scolta la musiche.

Tra i struments a disposizion dai
registrats: il blog personal, la
pussibilitat di zonta imagjins,
musiche, articui e soredut videos.

A son tangj i utents di Myspace che,
midiant di chest sit e ae grande
visibilitat mondial che al da ai siei
iscrits, a son deventats famos artiscj
cognossiits di milions di personis.

GoogleVideo

Google video, a diference di Myspace
e YouTube no je une comunitat e nol
da la pussibilitat di fa 'upload di un
filmat. Google video nol & altri che il
servizi di Google che al permet di ciri
jenfri ducj i videos che si podin cjata
in rét.

DIZIONARI

Social networking: rét
social, ven a stai un grup di
personis colegadis tra di l6r
midiant di particolars leams
sociai. Su internet il social
networking si realize
principalmentri tes
comunitats virtuals come
YouTube e Myspace, ma
soredut come Linkedin
(comunitat business), Orkut
e SuperEva (par nomena il
prin cas talian); Splinder,
Facebox o Blogger par i blog.
Upload: par upload si intint
la operazion di cjama un file
su internet. Al ¢ il contrari di
download (discjama un file).
Streaming: modalitat di
trasmission dai files su
internet. 1l file trasmetit in
streaming al pues jessi viodit
prime che al sedi dal dut
discjamat (al ven inviat a
tocuts che si discjamin un tic
a la volte).

Flash: lis animazions in
format flash (.swf) a son
filmats doprats in gjenar su
internet e realizats cul
software Flash di proprietat
de Adobe, ma deventat famds
par man de Macromedia.
Flash al ven doprat par fa lis
animazions dai sits internet,
par svilupa menu di
navigazion e aplicazions
online, ma ancje par trasmeti
videos in streaming sul web
(come che al fas, par esempli,
YouTube).



Letaris

Comitat 482

Il puartevos dal Comitat 482
CARLI PUP

UDIN, 06/04/2007

Argoment: RAI e lenghis
minoritariis, il gnaf
Contrat di servizi nol
rispiete la lec 482/99

Ir, joibe ai 5 di Avril, il Ministeri des
Comunicazions e il Consei di
Aministrazion de RAI a an fat bon il gntf
Contrat di servizi 2007 — 2009 che al fisse
lis ativitats che la concessionarie dal servizi
public radiotelevisif e a di davuelzi tai tré
agns dal contrat. Al displas di viodi cemit
che, inmo una volte, tal contrat di servizi
nol sedi dentri ce che a previodin la lec
482/99 e il so decret atuatif (DPR
345/2001) in cont di tutele des minorancis
linguistichis. Se o confrontin il test a pene
fat bon, cul Contrat di servizi 2003 — 2005,
o podin riva a di une prime conclusion: al
¢ cambiat il coldr politic dal Guvier talian,
e je cambiade la dirigjence RAI, ma pes
minorancis linguistichis la ande e je simpri
ché, e no je par nuie une biele ande!

11 regolament pe metude in vore de le¢
482/99 al dis che “la convenzione tra il
Ministero delle comunicazioni e la societa
concessionaria del servizio pubblico radiote-
levisivo, e il conseguente contratto di servi-
20 individuano, di preferenza nel territorio
di appartenenza di ciascuna minoranza, la
sede della societd stessa cui sono attribuite le
attivita di tutela della minoranza, nonché il
contenuto minimo della tutela, attraverso la
prevista attuazione per ciascuna lingua
minoritaria di una delle misure in oggetto
delle previsioni di cui all’articolo 11, comma
1, lettera a) della Carta europea delle lingue
regionali e minoritarie”.

Cun dut achel, come che al jere sucediit
cul precedent, ancje il Contrat di servizi
2007 — 2009 nol fevele ni des sedis locals
che a an di viodi de programazion in
lenghe minoritarie, ni dal nivel minim di
tutele. Cheste e je une clare violazion de
normative statal su la tutele des minorancis
linguistichis.

Tal gntf Contrat di servizi, riclamant [art.
12 de leg 482/99, si dis che “/a RAI s
impegna ad assicurare le condiziont per la
tutela delle minoranze linguistiche ricono-
sciute”, ma chest lu previodeve ancje il
contrat di servizi di prime, che o vin za

viodit ce risultats che al a puartat. La
garanzie formal di tutele e je dibant se po a
mancjin i imprescj concrets par metile in
vore e, chest Contrat, no ju previét. Ciert,
come chel di prime, ancje il Contrat gntif
al previot la pussibilitat di trasmissions in
lenghe minoritarie midiant di convenzions
paiadis dai ents locai, ma chest al jere za
pussibil e al ¢ propit ce che al & sucedit ta
chescj agns cul furlan. Di fat, la RAI
regjonal e a trasmetlit programs par furlan
paiats de Regjon par miec di convenzions
di pueste. La RAI taliane no a tirat fir un
franc pal furlan, invezit i furlans a an conti-
nuat a paia — e inmo plui salat — 'abona-
ment RAT!

Lis sigurazions dadis ai rapresentants dal
Comitat 482 dal ministri Gentiloni e dal
president de RAI Petruccioli no an
coventat. La colaborazion tra parlamentars
furlans, Comitat 482 e altris realtats asso-
ciativis furlanis e veve puartat la Comission
parlamentar di vigjilance su la RAI a fa
bon un emendament al Contrat, un emen-
dament che po i son stats gjavats vie i siei
contigniits di fonde intant de aprovazion
final dal test di bande dal Ministeri e de
RAI. Come furlans, no vin nissune inten-
zion di rinuncia ai nestris dirits, chel stes
dirits che il Parlament talian nus a rico-
gnossits cu la leg 482, e duncje, di bande
nestre, la bataie e va indenant cun inmo
plui impegn.

Il mal scar
dai furlans

UBALDO MUZZATTI
CORDENONS

Bepi Berto, lu a clamat “Il mal cimeri
(sctir)”. E je une malatie scosagne che ti
messede dentri, no ti da pas, no ti permet
di viodi il mont, e la int, par chei che a son
e ti lasse simpri malcuiet, malfident e
negatif su dut e ducj. N6 furlans, o vin di
vé alc dal gjenar intor: un mal sclir che nus
lasse invulucats ognidun te nestre
crodince, bogns par nuie di fa un pas viers
Paltri, di cirf ce che al met dongje e no chel
che al divit. Parfin chei che a crodin intun
Fridl furlan e si spindin par vé un tic di
ricognossiment cultural, linguistic e, parce
no, istituzional, a cjatin plui spes il m{t di
cjapa di di, invezit di meti adun lis fuarcis.
Nissun al pues clamasi fdr, o vin di dopra

ducj la cuarte persone: nd o sin cussi,
pronts a dividisi, a cjata il pél tal Gf; magari
cussli no.

Sui ultims numars de Patrie o vin let il bot
e sclop di doi grancj amis dal Fridll che,
evidentementri, a an di torna a jessi amis
come prin: Baracetti e Tosoni. Sperin, par
chest, che a zovin lis peraulis dal diretor de
riviste. O vin bisugne di ducj, specialmen-
tri di personacs di spessor come chei doi
ali, par fa alc di bon pe nestre int. A
Tosoni i ai viit za ocasion di scrivi che la
autonomie no pues jessi vecje, e je nome
ancjemo di puarta a cjase e pa la cual i viil
di continua a scombati. Ancje jo no soi tant
entusiast de Assemblee des Provinciis
furlanis, ma no pai contigniits, si ben pal
recipient. Ven a stai che jo o crdt, in
acuardi cul ordinament talian, intune
regjon Fridl e che Triest e vedi plui resons
dal Trentin par jessi provincie autonome.
Ma alc al ¢ alc e nuie al & nuie, par chest,
come che o pues, o doi une man ancje al
Comitat di Baracét e companie. Rivuart ai
contigniits jo o pensi che, tant che autono-
mie no ‘nd &, un moviment autonomist al
vedi, prin di dut, di pensa a cheste. Si cu
pensi che la autonomisim nol pues jessi
insuazat dal cuadri dal implant politic
corint e peat a chest o a chel partit. La
autonomie e je prime di dut di concuista.
Intant lis cuintriposizions de politiche
tradizional a van staronzadis. Almancul tra
di n6. Po dopo e pues torna inca a din
plen, come che e a di davuelzisi la alter-
nance al guvier di fuarcis diviersis. In
sumis o vin di tigni a brene il mal cimeri
che nus rosee dentri e nus puarte a dividi
lis pocjis risorsis che o vin par fronta la
disfide cetant grande de autonomie e dal
plen ricognossiment dai dirits de maio-
rance furlane e des veris, e preziosis, mino-
rancis presintis in Fridl.

Lenghis
censuradis
in Glesie

ROBERTA MICHIELI
TAVAGNA

Domenie Prin di Avril, come che al infor-
mave un depliant de Provincie di Udin, aes
10.15 te Basiliche di Aquilee e veve di jessi
celebrade, come ducj i agns te ricorence
dai 3 di Avril dal 1077, la Sante Messe in



lenghe furlane. In machine cun amis o soi
lade a Aquilee. Magari cussi no, i predis
che a celebravin, no cate la ricorence parti-
colar, no an ritigntit “buine” pe liturgjie, la
lenghe furlane. Di fat, la Sante Messe e je
stade celebrade scuasit dute par talian.
Dome cualchi spaziut pe lenghe furlane e
nissun te lenghe slovene o ta ché todescje.
Puar Patriarcjat di Aquilee! E saressie
cheste la Glesie fie di Aquilee? La mé delu-
sion e je stade fuarte. Se no ai sbandonat la
basiliche prime de fin de Sante Messe, al ¢
dome parce che, ancje cheste volte, Diu nol
veve colpe. A vevin fat dut i oms. Cun
fuarce la Comunitat cristiane furlane e
domande di podé prea te s6 lenghe, parce
duncje une sielte cussi poc rispietose dal
popul furlan? La lenghe furlane, cussi
come chés slovene e todescje, no sono
forsit degnis de Basiliche di Aquilee? A ce
nus coventino la Biblie e il messal par
furlan se dopo cheste lenghe le tegnin fiir

de Glesie?

Massimo Duca gnif diretor de ARLeF
La Agjenzie Regjonal pe Lenghe Furlane e 2 nomenat diretor Massimo
Duca (te foto), 38 agns, di Udin, al ¢ laureat in Conservazion dai

Bens Culturai, funzionari de Provincie di Udin, al & stat president
de “Union Scritors Furlans”, tra I'altri al & vicepresident dal
Consorzi “Centri Fritl Lenghe 2000” e insegnant di lenghe e

Gnove riviste in Limba Sarda Comuna
Al ¢ nasstit un gnf mensil diret di Diego Corraine, tradutor e esperte di
politiche linguistiche. Publicat in grazie di un contribit de provincie de
«Ogiastra», «Tempus nostru» al & pensat tant che imprest pai operadors
linguistic e par chei che si cjatin a vé a ce fa cu la le¢ 482/99 pe tutele des
minorancis linguistichis storichis. La riviste e nas duncje tant che
riferiment linguistic ancje pe Limba sarda comuna. T contigniits a rindin
la publicazion plasevule e frescje, lavorant ancje come motor pe
promozion dai events inmeats a pro de tutele de lenghe sarde e in
sinergjie cul sit www.tempusnostru.it.

Il messal tes mans dal Pape
Larcivescul di Udin bons. Pietro Brollo al a regalat a Pape Ratzinger une
copie dal Messal Roman e dal Lezionari in lenghe furlane.

Vie pe visite “ad limina” par fa il pont de situazion su la situazion de

culture furlane par cont de Societat Filologjiche Furlane.,

arcidiocesi, il Pape Benedet XVT al ¢ stat informat de domande de
aprovazion dal messal in lenghe furlane. Il Pape, che si ¢ dimostrat grant
cognossidor de storie di Aquilee, al a scoltat cun atenzion la cuestion
presentade di Bons. Brollo.

ARNALT BARACET

CURTIS E CHE %
sl tocjin ;

Il Consei provincial di
Udin, lunis 16 di avril, al a
votat ae scuasi unani-
mitat (cjale dapit dal test,
ndr), il document uficial
che al invie, di bande dal
Frial central, 'implant
concret de Assemblee
dai Conseirs provinciai
elets tes provinciis di dut
il Fridal. Al & un document
une vore preseds, metit
adun ancje cul contrib(t
di docents de Universitat
dal Fridl (che o vin tant

voldt ancje par chest!)
che al sclaris une vore
ben lis resons storichis,
culturals, linguistichis
par fa, di un Fridal vué
sparnic¢at e debul, un
Frial invezit unit e
rispietat, cul so popul
cussient de so identitat e
des soés lidris che a
vegnin de Glesie di
Aquilee, dal Stat
patriarcjal, de Patrie dal
Frial e dal so Parlament
simbul de potestat di

autoguvier dai furlans.
Chel document e i furlans
di vué a cjalin al passat
di sigar par savé di dula
che a vegnin e cui che a
son, ma ancje par jessi
pal mior in condizions di
meti st un avigni pe

nestre tiere e pal nestri
popul. Cu la Assemblee
dai Conseirs provinciai
dal Fridill o podarin vé
finalmentri une sede
autorevul, la che i nestris
sorestants a podaran
decidi in maniere libare
pal disvilup economic,
social e cultural di dut il
nestri teritori, dal Livence
al Timaf. Cence che i
sorestants regjonai,
come che al sucét vué, a
vedin la pretese di vigni a
imponi la 16r volontat su
dut: dal curidér 5, al
cimentifici a Tor di Zuin,
ai eletrodots, aes cassis
di espansion dal Tiliment.
Ma par che cheste vecje
aspirazion dai furlans ae
autonomie - jessi nd a
decidi in cjase nestre - a
puedi doventa realtat o

vin dibisugne, in spiete
che si madurissi une
volontat positive ancje a
Gurize, che lis dos
Provinciis di Pordenon e
di Udin, cumo prontis, a
dedin vite subit uficial-
mentri ae Assemblee dal
Fridl. E che la Regjon,
come pai Comuns, e fasi
une lec par passa ae
Assemblee podéés,
funzions e bégs, fin cumo
spinddts centralmentri de
Zonte regjonal. Su chel
implant la Assemblee e
podara meti adun
progjets pal disvilup
economic, social e
cultural dal Fridl intir. E
ché volte - stait par
siglrs - ancje Gurize e
domandara di jentra te
Assemblee dal Fridl.
Duncje curtis e che si

tocjin: dut chest o vin di
otignilu ae svelte. Prime
des elezions regjonals de
Vierte dal 2008. Se no, i
partits, dopo vé cjapat i
nestris vots, no fasaran
nuie e dut al restara
come cumo.

Sot de lint:

L’unic component
dal consei provin-
cial di Udin che si
e astignat al
Carmelo
Seracusa di
Rifondazione
Comunista.

Cjan al volant

| carabinirs a vevin fat puest di bloc a
Cedarcjis e a fermavin dutis lis machinis. A un
ciert pont a fermin une veture che le vuidave
un cjan e in bande al jere sentat un vecjo di
80 agns. Il carabinir, seri, si svicine al vecjo e
i dis: “Ma lei & matto? Perché fa guidare il
cane?”. E il vecjo, dut maraveat: “Orpo, sior
bregadir, jo no sai nuie. Jo o ai dome fat 'au-

tostop insom Tumieg!”.

Vecjo centenari

Intun paisut de Cjargne e jere rivade la RAI a intervista un vecjo
che al finive cent agns. “Nono, cual isal il segret di cheste vite
lungje?”. Il vecjo al pacje un lamp e po al rispuint: “O ai cir(t di
fa simpri une vite regolar. No ai mai bev(t, mai pipat e nuie
feminis”. Il gjornalist: “Compliments, siorut, e di gnif tancj
auguris!”. In chel moment si sint un grant davoi sul puarton:
“Nono, no varés migo su la puarte une besteate feroce?”. Il
nono, calm: “Nuie pére, sior. Al & gno pari che al torne cjoc neri.
Al & stat a pelandis ju par Udin!”.

IL CJANTON

Il DAMNATIO MEMORIAE | langobarts e la glesie di Aquilee

FAUSTIN NAZZI

La «rusticitas» aquileiese

La qualifiche di rusticus-rusticitas che e ven fate ai
aquileiés, di bande dai papis e di cualchi pari de gle-
ste, tal imprin e je di buine riunde e dopo cul timp e
devente une sheleade.

D1 fat cu la afermazion de concezion metafisiche de
veretdt e ven fir la intolerance tai confronts dal ere-
tic e de eresie; lis culturis popoldrs a somein mancul
rispietabilis e duncye si pues sbelealis. Gregort il
Grant (590-604) le veve a muart cuintri i tricapitolis
di Aquilee perce che non si rindevin di volé jentrd te
glesie romane e cussi, Rome, no rivave par mai a
parondju.

Lis misuris de part anterior dal altér di Ratchis a son
fatis cul criteri de sezion auree secont la scuele dal
dialic platonic “Timeo”. Di fat il rapuart di aur, cu lis

505 tré lungjecis (AC, CB e AB in A C Be

Je la imagin di Diu un e tré.

«Rustico sermone» seu de divina proporzione. La
unitdt e identitdt dal numar di aur si riferis a Diu
onipotent e il rapuart al sta ae fonde di dute la
struture dal mont (De divina proportione).

“La Patrie dal Frial” e presente un ristret a pontadis

dal scandai prontat di Faustin Nazzi sui Langobarts e la Glesie

di Aquilee cu lis ilustrazions origjinals di Gianni Di Lena

Le acuse che si faseve ai aquileés di jessi ruspis (rustici), anzit di
svantasi come che e fos un mert, nus oblee a viodi cemiit che le
pensavin, ancje se ché mode e jere di dute la prime glesie.

L’Un platonic

Platon al insegne che n6 o podin pensa “il jessi” come de-
limitat, incuadrat e tant plui perfet tant plui de-finit; insume
une opare e je perfete cuant che e je finide. L'Un alore no si
pues di che al “¢”, ma nome al “disore dal jessi”, se no a saressin
doi: I'Un e il de-finit magari perfet come che si diseve. Tal
Timeu, il dialic tradot par latin e let tant vulintir dai cristians di
chel temp, al insegne che il mont lu a ordenat (creat) il Demiurc
copiant dal model dal Un. Ai cristians il Demiurc ur a sameat il
Crist fi di Diu.

I cristians neoplatonics a son lats plui in 1a e a an viodat tal Un
platonic il 16r Diu. Secont un pensa general dal timp sedi paian
sedi cristian a an predicjat il jessi: Diu jessi infinit, assolit, atual.
Si son scusats de novitat disint che lu intindevin nome par
analogjie, un confront, savint che Diu no si pues pronuncia.

Ma intant il pastic al jere fat! Ce che par Platon e ducj i grécs e
jere une contradizion:
jessi infinit tant che
imperfet, al ¢ diventat
il motdr stabil di
Aristotel, la cuase
eficient e final dal
mont intir. La teologjie
e la metafisiche a an
digjerit prest cheste
contradizion ancje se
cun cualchi mal di
panze. La veretat de
fede e je deventade
razional, e podeve jessi
spiegade a ducj e a
chei che no volevin
capile a jerin nome par
tristerie o eretics. Par
vigni a cjaf di ogni
confusion si a decidiit
di ricognossi la autoritat a un sdl, al pape di Rome, sperant che
il truc al rivaa a vé mani. Ma cussi Diu al deventave simpri plui
come un imperaddr, un altri idul, creatdr dal mont dal nuie. In
pratiche I'om imparonat di Diu, dal principi e de fin al &
deventat come Diu e chel Diu “sore dal jessi” al a scugniit ubudi
al so vicjari. La robe aromai a je tant normal che chei che no le
pensin cussi a son considerats cence Diu. Nissun si vise plui che
da chel pas e a podit “discjadenasi” la veretat inte storie dai
oms, impontsi cu la violence, fasint la vore dal principi darwi-

La pale frontal dal altar di Ratchis

nian de selezion de specie umane. E podara jessi une civiltat
“sorestant”, in ogni cas vitoriose, ma no cristiane, nancje tes
lidris!

Platon al diseve che il criteri dal vér in chest mont, “fin li che al
é pussibil”, e je la proporzion gjeometriche-matematiche: «Diu al
a fat il cuarp dal mont comencant a costruilu di fiic e di tiere. Ma
che dos robis a stedin ben di bessolis, cence une tierce in maniere
biele nol ¢ pussibil. Di fat al a di jessi un leam che al lei une cun
ché altre. E il plui biel leam al ¢ chel che di se e da lis robis leadis
al fés une robe sole in maniere perfete. E chest par sé nature tal
miit plui biel lu fis la proporzion. Di fat cuant che di tré numars o
masse o potence cualsiasi, chel di mie¢ al sta tal ultin come il prin
al sta a chel di miec (a:b =b : ¢) e anciemo chel che al sta tal
mie¢ al sta al ultin come l'ultin al sta al medi (b : a =c:b), alore
i medi diventant il prin e U'ultin (b) e l'ultin e il prin diventant
ducy i doi medis (a / ¢), in cheste maniere par fuarce al sucét che
dutis lis proporzions a son compagnis e, diventadis chés stessis,
dutis a saran une robe sole”.

La proporzion spiegade di Platon e je che gjeometriche: 2 : 4 =
4 : 8. Se si moltipliche i plui lontans (2 x 8) si a il stes risultat
(16), di miit che cambiant i medis cui plui lontans si a la stesse
proporzion (4 : 2 =2 :4).
Cheste proporzion e je di
grant atrat se si le rigjave
di une sole misure, ven a
stdia:b=b:(a+Db).
Par rigjava il numar “di
aur”: 2 dividat pe radis
cuadrade di 5 -1 = 1,618.
Si clame cussi pe s6
straordenarie inzegnositat
ancje se si trate di un
numar irazional. Al scrif
Luche Pacioli tal 1498: 1-
«Che tale proporzione sia
una sola e non pia... ¢ el
supremo epiteto de epso
idio»; 2- il rapuart di aur,
cu lis s6s tré lungjecis
(AC,CBe AB in

A C Blejela
imagjn di Diu un e tré; 3- il numar irazional al sta a di la impus-
sibilitat pal nestri ciaf di podé capi Diu; 4- la unitat e identitat
dal numar di aur si riferis a Diu onipotent e simpri chel; 5- il
rapuart di aur al sta ae fondes di dute la struture dal mont

(De divina proportione).

La aprosimazion dal numar si riddis a 0,000...1, ven a stai al
permet di cognossi cemiit che a stan lis robis te realtat si ben che
no a perfezion e al lasse a Diu un frucon plui che bastant come
simbul dal so jessi “sore il jessi”.




JUDINUS E ABONITI

«A son sfueis che a an un intent so6l: dai vos a la int, sinti, racuei e documenta lis propue-
stis, lis richiestis e lis protestis dai furlans. A son gjornai che a fasin vitis a vivi, a stentin a
riva, ma no molin. A son come polecuts denant dai falcu¢cs, ma no si rindin. A son e a vuelin
resta a servizi dal Friill e a muerin pluitost di metisi al servizi de poiane».

Abonament par un an (ltalie): ...... 25,00 € aboniti sul Cont postal N. 12052338
H A (1 H H11 EL
Abonament pai ambients (Italie): 20,00 € intestat a “la Patrie dal Frial” Glemone
- n . sul boletin impensiti di scrivi la forme di abonament e,
Abonament special (ltalie): ........... 30,00 € tal cas dal abonament special, il regal che tu as sielzit

Abonament + “il Cjaf dai furlans” L’abonament al dure un an (undis numars) e al tache cul

O “Friulan dictionary” (ltalie): ...... 35,00 € més daspoé che il boletin di Ccp al é rivat tai nestris uficis.
. . Daspo di vé paiat ’abonament, il gjornal e i regai a rivaran
Abonament pal forest (far Italie): 30,00 € cjase dai abonats par pueste

Abonament special (ltalie): 30,00 €

DONALD DAL TILIMENT

LIS BARONADIS CUATRI BOGNS PERAULIS DI CHENTI
DI PINOCHIO MOTIFS
Lis tarenadis
di Pincelic Cuatri Bogns Motifs

e ancjemo dongje

e Beat Lés e La barete —

«Il tratér zal» Barelte blu cun _‘ﬁ B e
acuile e scrite |; a

AVF, 2005 de Patrie zale PATRE QYO

Lis plui bielis e rose

filastrocjis furlanis produsude de . . '.
innomenade

metudis su la musi-

che des plui bielis ;‘E‘:%?f:’f e La ghove
cjancons dai Beatles. Basilian "!a""te
Une ironiche parodie disegnade
di Yellow Submarine fate dai di Sandri
furlans Beiat Lés. Dentri il cd Di Suald

ancje il video di «Cul tratér o
lin - Yellow Submarine»



